
[image: Jesuh le zumhfekmi lamkaltu pawl Bawipa Zanriah an hman lio.]

Jesuh nih zumhfekmi lamkaltu hna he biakamnak a ser






Biaruah Ning




●○○ VOIKHATNAK LEN LIOAH


Biahalnak: Minung ca i Pathian tinhnak cu zeidah a si?

Baibal: Gen. 1:28

Aa pehtlaimi: Pathian nih minung ca i aa tinhnak a tlinter lai ti kha zeitindah kan hngalh khawh?

MAH BAIBAL CAANG HI CAWNPIAKNAK HRIAMNAM CHUNGAH KAWL:


	

[image: ‘Baibal Nih Zeidah A Kan Cawnpiak?’ timi cauk.]



  bhs 29 ¶1














○●○ VOIKHATNAK LENNOLH


Biahalnak: Pathian nih minung ca i aa tinhnak a tlinter lai ti kha zeitindah kan hngalh khawh?

Baibal: Isa. 55:11

Aa pehtlaimi: Pathian nih aa tinhnak a tlinter tikah nunnak cu zeidah a lawh lai?

MAH BAIBAL CAANG HI CAWNPIAKNAK HRIAMNAM CHUNGAH KAWL:


	

[image: ‘Baibal Nih Zeidah A Kan Cawnpiak?’ timi cauk.]



  bhs 29 ¶2














○○● VOIHNIHNAK LENNOLH


Biahalnak: Pathian nih aa tinhnak a tlinter tikah nunnak cu zeidah a lawh lai?

Baibal: Salm 37:10, 11

Aa pehtlaimi: Pathian biakam in ṭhatnak hmuh awkah zeidah kan tuah awk a si?

MAH BAIBAL CAANG HI CAWNPIAKNAK HRIAMNAM CHUNGAH KAWL:


	

[image: ‘Baibal Nih Zeidah A Kan Cawnpiak?’ timi cauk.]



  bhs 35 ¶17














RUAHNOLHNAK SAWMNAK CAMPAIGN (March 14–April 7):


“Mi nuai tampi nih an tuah hngami a biapi tukmi pumhnak ah i pumh ve dingin kan in sawm. Mah cu Jesuh a thih camtuak a si.” Sawmnak catlap kha pe. “Pumhnak a caan le a hmun kha mah sawmnak catlap ah aa ṭial. Mah zarh hlan ah chim dingmi special phungchimnak zong rak ngaih ve awkah kan in sawm.”

Lungthawhnak a langhter ahcun hitin bia danhta: Zeicah Jesuh cu a thih?








APRIL 6-12

 2020, April 7, Nihnih Ni—Khrih a Thih Philhlonak



[image: Jesuh vancung a kaimi kha a zultu pawl nih khuaruahhar ngaiin an zoh.]









Kum fatin Ruahnolhnak caan chungah Khrihfa tampi nih Jehovah Pathian le a Fapa Jesuh Khrih nih dawtnak an langhtermi lakah a ngan bikmi pahnih kong kha thukpi in an ruah. (Joh. 3:16; 15:13) Jerusalem khua ah Jesuh hmanung bik phungchim rianṭuannak kong kha mah cazin hi hmangin Thawngṭha cauk ah kawl khawh a si. A cangmi thil hna kha Jesuh—Lam, Biatak le Nunnak timi cauk, dal 6nak ah langhter a si. Pathian le Khrih dawtnak nih zeitindah aan forh lai?—2 Kor. 5:14, 15; 1 Joh. 4:16, 19.

CHUNGKHAR PUMHNAK CA RUAHNAK CHEUHNAK


“Jesuh Hrimhrim hi Pathian nih Bawipa ah le Messiah ah a Ser Cang”—Ṭhen I le II video kha zoh u law i ruah u.







[image: Jesuh vancung a kaimi kha a zultu pawl nih khuaruahhar ngaiin an zoh.]








JERUSALEM KHUA AH JESUH HMANUNG BIK PHUNGCHIM RIANṬUANNAK


	A Caan


	A Hmun


	A Cangmi


	Matthai


	Marka


	Luka


	Johan





	33, Nisan 8 (2020, April 1-2)


	Bethani khua


	Lanhtak Puai tuah hlan niruk aa duh ah Jesuh a phan


	


	


	


	11:55–12:1




	Nisan 9 (2020, April 2-3)


	Bethani khua


	Mary nih Jesuh a lu le a ke ah zihmui a toih


	26:6-13


	14:3-9


	


	12:2-11




	Bethani khua- Bethfeih khua- Jerusalem khua


	Jerusalem khua ah sunglawi ngaiin a lut, laa note aa cit


	21:1-11, 14-17


	11:1-11


	19:29-44


	12:12-19




	Nisan 10 (2020, April 3-4)


	Bethani khua- Jerusalem khua


	Theipi kung chiat a serh; biakinn a thenh ṭhan


	21:18, 19; 21:12, 13


	11:12-17


	19:45, 46


	




	Jerusalem khua


	Tlangbawi upa hna le phungbia cawnpiaktu hna nih Jesuh thah dingin khua an khang


	


	11:18, 19


	19:47, 48


	




	Jehovah nih bia a chim; Jesuh nih a thih lainak kong a chimchung; Judah mi hna zumhnak an ngeih lomi nih Isaiah chimchungbia a tlinter


	


	


	


	12:20-50




	Nisan 11 (2020, April 4-5)


	Bethani khua- Jerusalem khua


	A carmi theipi kung in cawnpiaknak


	21:19-22


	11:20-25


	


	




	Jerusalem khua, biakinn


	A nawlngeihnak cungah an lung a hring; fapa pahnih tahchunhnak bia


	21:23-32


	11:27-33


	20:1-8


	




	Bianabia hna: lai a nawngmi dum rianṭuantu hna, nupi ṭhit rawl danghnak


	21:33–22:14


	12:1-12


	20:9-19


	




	Pathian le Sizar, thawhṭhannak, a ngan bikmi nawlbia kong he aa tlaimi biahalnak hna kha a phit


	22:15-40


	12:13-34


	20:20-40


	




	Khrih cu David fapa a si le si lo mibu kha a hal hna


	22:41-46


	12:35-37


	20:41-44


	




	Phungbia cawnpiaktu hna le Farasi mi hna caah ngaihchia a si


	23:1-39


	12:38-40


	20:45-47


	




	Nuhmeinu nih thawhlawm a sanhmi kha a zoh


	


	12:41-44


	21:1-4


	




	Oliv Tlang


	Hmailei ah a cang dingmi hmelchunhnak kong a chim


	24:1-51


	13:1-37


	21:5-38


	




	Bianabia hna: ngaknu pahra, ngun tangka, tuu le meheh


	25:1-46


	


	


	




	Nisan 12 (2020, April 5-6)


	Jerusalem khua


	Judah mi upa hna nih Jesuh thah dingin khua an khang


	26:1-5


	14:1, 2


	22:1, 2


	




	Judas nih rawinak ding caan rem a bawh


	26:14-16


	14:10, 11


	22:3-6


	




	Nisan 13 (2020, April 6-7)


	Jerusalem khua pawng le khua chung


	Hmanung bik Lanhtak Puai ca an timh


	26:17-19


	14:12-16


	22:7-13


	




	Nisan 14 (2020, April 7-8)


	Jerusalem khua


	Lamkaltu hna he Lanhtak rawl an ei


	26:20, 21


	14:17, 18


	22:14-18


	




	Lamkaltu hna i an ke a ṭawlpiak hna


	


	


	


	13:1-20




	Jesuh nih Judas kha rawitu a si a langhter i a chuahter


	26:21-25


	14:18-21


	22:21-23


	13:21-30




	Bawipa Zanriah ei hram an thawk (1 Ko 11:23-25)


	26:26-29


	14:22-25


	22:19, 20, 24-30


	




	Piter nih a hlawt lainak le zultu pawl an i ṭhek dih lainak kong a chimchung


	26:31-35


	14:27-31


	22:31-38


	13:31-38




	Bawmtu a ra lai tiah bia a kamh hna; mitsur ruang taktak kong bianabia; i dawt dingin nawl a pek hna; lamkaltu hna he hmanung bik thla an cam


	


	


	


	14:1–17:26




	Gethsemane dum


	Dum chungah nganfahnak a ing; Jesuh rawinak le tlaihnak


	26:30, 36-56


	14:26, 32-52


	22:39-53


	18:1-12




	Jerusalem khua


	Annas nih bia a hal; Kaiafas le Sanhedrin zung nih bia an hal; Piter nih a hlawt


	26:57–27:1


	14:53–15:1


	22:54-71


	18:13-27




	Rawitu Judas amah tein aa vaa awk (Lam. 1:18, 19)


	27:3-10


	


	


	




	Pilat hmai, Herod hmaiah an chuahpi, mah hnuah Pilat hmaiah an chuahpi ṭhan


	27:2, 11-14


	15:1-5


	23:1-12


	18:28-38




	Pilat nih thlah aa zuam nain Judah mi hna nih Barabbas tu rak kan thlahpiak tiah an ti; Jesuh kha thingtung cungah thah dingin a pek hna


	27:15-30


	15:6-19


	23:13-25


	18:39–19:16




	(chunhnu suimilam 3 hrawng)


	Golgotha hmun


	Thingtung cungah a thi


	27:31-56


	15:20-41


	23:26-49


	19:16-30




	Jerusalem khua


	Thingtung cungin a ruak kha an ṭhumh i an vui


	27:57-61


	15:42-47


	23:50-56


	19:31-42




	Nisan 15 (2020, April 8-9)


	Jerusalem khua


	Tlangbawi upa pawl le Farasi mi hna nih thlan kha an cawnghter hna i ca an khenh


	27:62-66


	


	


	




	Nisan 16 (2020, April 9-10)


	Jerusalem khua le a pawngkam; Emmaus khua


	Jesuh a tho ṭhan; a zultu hna sinah voi nga a lang


	28:1-15


	16:1-8


	24:1-49


	20:1-25




	Nisan 16 hnu


	Jerusalem khua; Galilee ram


	A zultu hna sinah voi tampi a lang (1 Ko 15:5-7; Lam. 1:3-8); lamhruainak a pek hna; zultu siternak rian a pek hna


	28:16-20


	


	


	20:26–21:25














April 13-19

GENESIS 31





	  Hla 112 le Thlacamnak



	  Biahram Thawknak (Min. 1)










BAIBAL AH THUHMI RO HNA


	  “Jakob le Laban nih Daihnak Biakam an Ser”: (Min. 10)

	Gen. 31:44-46—Jakob le Laban nih lungpumh pakhat an ser i mah hram ah rawl an ei (it-1 883 ¶1)



	Gen. 31:47-50—Mah hmun kha Galeed le Mizpah tiah min an sak (it-2 1172)



	Gen. 31:51-53—An karlak ah daihnak umter zungzal dingin bia an i kam







	  Thlaraulei Lungvar Hna kha Hlathlai: (Min. 10)

	Gen. 31:19—Zeicah Rachel nih a pa ta a simi, an chungkhar pathian hna kha a fir hna? (it-2 1087-1088)



	Gen. 31:41, 42—Jakob kong nih ‘a puarhrangmi’ rian-ngeitu pawl lehrulh ning he aa tlaiin zeidah a kan cawnpiak? (1 Pet. 2:18; w13 3/15 21 ¶8)



	Tu zarh Baibal relnak in Jehovah Pathian, phungchim rian asiloah a dang pakhatkhat kong he aa tlaiin zei bantuk thlaraulei lungvar hna dah na hmuh?







	  Baibal Relnak: (Min. 4 asiloah mahnak tlawm) Gen. 31:1-18 (th cawn dingmi 10)










PHUNGCHIM RIANṬUANNAK AH HMANG


	  Voikhatnak Len Lio Video: (Min. 4) I ruahṭi ding. Video kha piah law mah biahalnak hna hi hal hna: Unaunu nih Baibal he aa pehtlaih ning kha zeitindah fiang tein a langhter? Lennolh caah zeitindah bia a danh ta?



	  Voikhatnak Len Lioah: (Min. 3 asiloah mahnak tlawm) Biaruah ning kha hmang law thawk. Biaruahnak a cahter khomi kong teinak. (th cawn dingmi 4)



	  Voikhatnak Len Lioah: (Min. 5 asiloah mahnak tlawm) Biaruah ning kha hmang law thawk. Cun Thawngṭha timi brochure kha pe law ṭhen 5nak in Baibal cawnpiaknak kha thawk. (th cawn dingmi 8)










KHRIHFA NUNNING IN NUNNAK


	  Hla 77



	  Mahle Hmun Herhbaunak: (Min. 15)



	  Khrihfabu Baibal Cawnnak: (Min. 30) lvs ṭhen 2 ¶1-11



	  Bia Donghnak (Min. 3 asiloah mahnak tlawm)



	  Hla 36 le Thlacamnak














BAIBAL AH THUHMI RO HNA | GENESIS 31

Jakob le Laban nih Daihnak Biakam an Ser





31:44-53

Jakob le Laban nih zeicah lungpumh pakhat an ser?

	  Daihnak biakam an sermi kha mi nih an hngalh nakhnga caah a si



	  Mah nih an sermi daihnak biakam an zulh le zulh lo Jehovah nih a kan zoh ti kha a hngalhter hna







[image: Hmanthlak: 1. Biakinn ah unaunu pahnih cu thinhung ngaiin pakhat le pakhat an i zoh. A hnulei i a langmi unau pawl cu nuam tein bia an i ruah hna. 2. Mah unaunu pahnih cu dawr ah hmunkhat ah ṭhu in coffee an dingṭi i nuam tein bia an i ruah. Cabuai cungah laksawng le Baibal a um.]



Tuchan zongah Jehovah nih a miphun lakah daihnak um dingin aa ruahchan. Daihnak ngeih peng awk asiloah ngeih ṭhan khawh awkah mah thil pathum nih zeitindah a kan bawmh lai?

	  Ṭha tein bia i ruahnak.—Matt. 5:23, 24



	  Lungtho tein ngaihthiamnak.—Kol. 3:13



	  Lungsaunak.—Rom 12:21












April 20-26

GENESIS 32-33





	  Hla 21 le Thlacamnak



	  Biahram Thawknak (Min. 1)










BAIBAL AH THUHMI RO HNA


	  “Thluachuah Hmuh awkah Aa Paimi Na Si Maw?”: (Min. 10)

	Gen. 32:24—Jakob cu vancungmi pakhat he an i pai (w03 8/15 25 ¶3)



	Gen. 32:25, 26—Jakob cu thluachuah a hmuh hlan tiang a lung a dong lo (it-2 190)



	Gen. 32:27, 28—Jakob cu aa zuamnak cungah thluachuah pek a si (it-1 1228)







	  Thlaraulei Lungvar Hna Kha Hlathlai: (Min. 10)

	Gen. 32:11, 13-15—Jakob nih daihnak ser awkah aa zuammi kha zeitindah kan i zohchunh khawh? (w10 6/15 22 ¶10-11)



	Gen. 33:20—Zeicah Jakob nih biakṭheng kha “El, Israel Pathian” tiah min a sak? (it-1 980)



	Tu zarh Baibal relnak in Jehovah Pathian, phungchim rian asiloah a dang pakhatkhat kong he aa tlaiin zei bantuk thlaraulei lungvar hna dah na hmuh?







	  Baibal Relnak: (Min. 4 asiloah mahnak tlawm) Gen. 32:1-21 (th cawn dingmi 5)










PHUNGCHIM RIANṬUANNAK AH HMANG


	  Voikhatnak Lennolh Video: (Min. 5) I ruahṭi ding. Video kha piah law mah biahalnak hna hi hal hna: Elise nih zeitindah a hmaan ning tein le zumhnak he phung a chim? Elise le Morgan cu zeitindah phungchim rian an ṭuanṭi?



	  Voikhatnak Lennolh: (Min. 3 asiloah mahnak tlawm) Biaruah ning kha hmang. (th cawn dingmi 12)



	  Voikhatnak Lennolh: (Min. 5 asiloah mahnak tlawm) Biaruah ning kha hmang law thawk. Baibal Cawnnak Zeitindah An Tuah? timi video kha hngalhternak tuah law i ruah u (piah a hau lo) (th cawn dingmi 16)










KHRIHFA NUNNING IN NUNNAK


	  Hla 35



	  “Ka Caah A Biapi Bikmi cu Zeidah a Si?”: (Min. 15) I ruahṭi ding. Thlaraulei Hmuitinh cungah Lungthin Pe Zungzal timi video kha piah.



	  Khrihfabu Baibal Cawnnak: (Min. 30) lvs ṭhen 2 ¶12-21



	  Bia Donghnak (Min. 3 asiloah mahnak tlawm)



	  Hla 106 le Thlacamnak














BAIBAL AH THUHMI RO HNA | GENESIS 32-33

Thluachuah Hmuh awkah Aa Paimi Na Si Maw?





32:24-28

Jehovah thluachuah hmuh dingin kan nunnak ah Pennak karhternak kha hmasa bik ah kan chiah a hau. (1 Kor. 9:26, 27) Khrihfa hna nih kan ngeih awk a simi lungput kha kum upa a simi Jakob nih a rak langhter. Jehovah thluachuah hmuh kan duh tuk ti kha mah lam hna in kan langhter . . .

	  Khrihfabu pumhnak caah ṭha tein i timhchungnak



	  Phungchim rian ah hmaan tein i telnak



	  Unau pawl bawmh awkah a si khawh chungin i zuamnak







[image: Hmanthlak langhtermi: A rian a tammi nu pakhat. 1. Rian a thawk hlanah thla a cam. 2. Phungchim a kal hlanah a fanute kha rawl a dangh ta. 3. A fanule pahnih le unau pawl he nuam tein phungchim an kal.]



Na sining cu zeitluk in a har hmanhah Jehovah sinah thla cam peng law teima tein a rian na ṭuannak thawngin Jehovah thluachuah kha kawl.

HITIN I HAL, ‘Jehovah thluachuah hmuh awkah zei zawn ah dah fakpi in kaa zuam a herh?’









[image: Jakob le vancungmi an i pai.]




KHRIHFA NUNNING IN NUNNAK

Ka Caah A Biapi Bikmi cu Zeidah a Si?





Jakob cu a biapi tukmi Jehovah thluachuah hmuh awkah vancungmi he an i pai. (Gen. 32:24-31; Hosea 12:3, 4) Kannih tah zeitin? Jehovah nawl ngaih awk le a thluachuah hmuh awkah thazaang chuah in kan i zuam maw? Tahchunhnak ah, Pumhnak le vawlei lei rian ah caanhlei ṭuannak ti bantuk ah thimnak tuah a herh ahcun zeidah kan i thim lai? Jehovah kha kan caan, kan thazaang le kan ngeihmi dihlak kan pek ahcun “thluachuah vanluhnak” a kan thlethnawh lai. (Mal. 3:10) Jehovah nih lam a kan hruai lai, a kan huhphenh lai i kan herhmi kha a kan pek lai.—Matt. 6:33; Heb. 13:5.

THLARAULEI HMUITINH CUNGAH LUNGTHIN PE PENG TIMI VIDEO KHA ZOH LAW BIAHALNAK HNA HI PHI:

	

[image: Hmaikal unaunu pakhat cu kut holh a hmangmi hna caah holh lettu rian a ṭuan.]



  Unaunu cu a duhmi thil in zeitindah hneksak a si?



	

[image: Mah unaunu cu zanṭim tiang a zung khaan ah rian a ṭuan.]



  Kan rian cu zeitindah kan caah hneksaknak a si khawh?



	

[image: Timote cu zanṭim ah thlalang awng pawngah a dir i cazual a rel.]



  Timote cu thlaraulei patling a si hnu hmanhah zeicah hmuitinh chiah a herh peng?—1 Tim. 4:16



	

[image: Hmaikal unaunu le a dang unaunu pakhat cu Baibal a cawnpiakmi nu inn ah an phan i an chawnhbiak lio.]

Na nunnak ah a biapi bikmi cu zeidah a si?





  “Pakhatnak ah kan chiahmi rian” cu zeidah a si ti kha zeitindah kan langhter khawh?














April 27–May 3

GENESIS 34-35





	  Hla 28 le Thlacamnak



	  Biahram Thawknak (Min. 1)










BAIBAL AH THUHMI RO HNA


	  “Hawiṭhalo Ruangah A Chuakmi Ngaihchiatnak”: (Min. 10)

	Gen. 34:1—Dinah cu Kanaan nu hna sinah a leng lengmang (w97 2/1 30 ¶4)



	Gen. 34:2—Shekem nih Dinah kha a ihpi (lvs 124 ¶14)



	Gen. 34:7, 25—Simeon le Levi nih Shekem le khua chung i pa vialte kha an thah dih hna (w09 9/1 20-21 ¶1-2)







	  Thlaraulei Lungvar Hna kha Hlathlai: (Min. 10)

	Gen. 35:8—Deborah cu ahodah a si, a sinin zeidah kan cawn khawh? (it-1 600 ¶4)



	Gen. 35:22-26—Messiah hringsortu ding cu fater si a hau lo ti kha zeitindah kan hngalh khawh? (w18.2 31)



	Tu zarh Baibal relnak in Jehovah Pathian, phungchim rian asiloah a dang pakhatkhat kong he aa tlaiin zei bantuk thlaraulei lungvar hna dah na hmuh?







	  Baibal Relnak: (Min. 4 asiloah mahnak tlawm) Gen. 34:1-19 (th cawn dingmi 5)










PHUNGCHIM RIANṬUANNAK AH HMANG


	  Voihnihnak Lennolh Video: (Min. 5) I ruahṭi ding. Video kha piah law mah biahalnak hna hi hal hna: Elise nih zeitindah a lungthin suk khawh awkah aa zuam? A Kan Cawnpiak timi cauk in zeitindah Baibal cawnpiaknak kan thawk khawh?



	  Voihnihnak Lennolh: (Min. 3 asiloah mahnak tlawm) Biaruah ning kha hmang. (th cawn dingmi 13)



	  Baibal Cawnpiaknak: (Min. 5 asiloah mahnak tlawm) fg ṭhen 4 ¶6-7 (th cawn dingmi 14)










KHRIHFA NUNNING IN NUNNAK


	  Hla 40



	  “Ramdang Pathian Kha Hlonh Dih Hna U”: (Min. 15) I ruahṭi ding. “Khuachia kha Do” timi video kha piah.



	  Khrihfabu Baibal Cawnnak: (Min. 30) lvs ṭhen 3 ¶1-7



	  Bia Donghnak (Min. 3 asiloah mahnak tlawm)



	  Hla 28 le Thlacamnak















[image: Unaupa pakhat cu rian a dih hnuah a rianṭuanṭi hawi pawl he zu an ding. Hnipuan, video game, tangka le electronic thilri ti bantuk an duhmi kong an chimmi kha a ngaih.]




BAIBAL AH THUHMI RO HNA | GENESIS 34-35

Hawiṭhalo Ruangah A Chuakmi Ngaihchiatnak





34:1, 2, 7, 25

Kan innpa, kan rianṭuanṭi hawi asiloah kan sianginn kaiṭi hawi hna nih sining ṭha an ngeihmi kha kan hmuh ko lai, asinain mah ruangah hawikom ṭha an si tinak a si maw? Mi pakhat cu hawikom ṭha a si maw, si lo ti hngalh awkah zeinihdah a kan bawmh khawh?

	  Kan i hawikomhnak nih Jehovah he kan i pehtlaihnak kha a ṭhatter deuh lai maw?



	  An caah a biapimi kong he aa tlaiin zeidah an chim?—Matt. 12:34





HITIN I HAL, ‘Ka hawile cu Jehovah he kan i pehtlaihnak cungah zeitindah huham an ngeih?’









[image: Pa pakhat nih khuachia thiamnak he aa pehtlaimi a ṭhi kha a hlonh.]




KHRIHFA NUNNING IN NUNNAK

“Ramdang Pathian Kha Hlonh Dih Hna U”





Siasal bia hlah u timi nawlbia a um rih lo nain Jehovah lawng nih biaknak hmuh awkah aa tlak ti kha Jakob nih a hngalh. (Ex. 20:3-5) Cucaah Jehovah nih Bethel khua ah kir dingin a fial tikah Jakob nih mikip kha an siasal pawl hlonh dih dingin a fial hna. Hupphengtu in an hmanmi hnatonh hna i telin siasal pawl kha Jakob nih a hlonh dih. (Gen. 35:1-4) Jakob tuahsernak nih Jehovah lung a lawmhter tuk lai ti cu a fiang ko.

Tuchan ah zeitindah Jehovah kha lungthin dihlak in kan biak khawh? Siasal asiloah khuachia thiamnak he aa pehtlaimi zeithil paoh kan hrialnak thawngin a si. Mah ah khuachia thiamnak he aa pehtlaimi thil vialte hlonh le nuamhsaihnak ralring tein i thim zong aa tel. Tahchunhnak ah, hitin i hal: ‘Thidawp hmang, mithla asiloah kokek thil a lonhmi kong hna a langhtermi cauk kha ka rel maw asiloah video hna ka zoh maw? Mitleh thiam, khuavang ngei asiloah chiatserhnak ti bantuk kong aa telmi nuamhsaihnak hna kha kaa thim maw?’ Jehovah huatmi zei bantuk thil paoh he hlatpi in kan um zungzal awk a si.—Salm 97:10.

“KHUACHIA KHA DO” TIMI VIDEO KHA ZOH LAW MAH BIAHALNAK HNA HI PHI:

	

[image: Ihkhun cungah a zaumi ngakchiate cu a ban ah hupphengtu thil aa hrolh. A hnulei ah Baibal a cawngmi a nu cu a cawnpiaktu nuva hna he bia an i ruah.]



  Palesa timi nu nih Baibal a cawn tikah zei harnak dah a ton?



	

[image: Nuva hna le Baibal an cawnpiakmi nih Khrihfa upa pahnih kha bawmhnak an hal hna.]



  Khuachia thiamnak he aa pehtlaimi kongkau ah Khrihfa upa bawmhnak hal cu zeicah fim a si?



	

[image: Baibal a cawngmi nu nih a fa a hrolhmi hupphengtu thil kha mei ah a paih.]

Khuachia kha do law Pathian kha naih.—Jeim 4:7, 8





  Jehovah huhphenhnak hmuh kan duh ahcun zei thil hna dah an hloh a herh?



	  Palesa nih hlangfang tein zeidah a tuah?



	  Na umnak hmun ah khuachia huham hrial khawhnak lam cheukhat cu zei hna dah an si?

^ ***bhs ca. 29 Minung Ca I Pathian Tinhnak Cu Zeidah A Si?***
MINUNG ca i Pathian tinhnak cu a ṭha tuk. Pathian nih hmasa bik mipa le minu, Adam le Evi kha a ser hna i aa dawh tukmi dum ah a chiah hna. Aa tinhnak cu Adam le Evi nih tefa ngeih in vawleicung pumpi paradis ah canter awk le saram pawl zohkhenh awkah a si.—Genesis 1:28; 2:8, 9, 15; A Donghnak I Fianternak 6 ah zoh.



^ ***bhs ca. 29 Minung Ca I Pathian Tinhnak Cu Zeidah A Si?***
2 Paradis ah kan um lai tiah na ruat bal maw? Jehovah nih ‘kaa tinhmi kha ka tlinter lai. Hi bia cu keimah nih ka chim i a tling lai’ tiah a ti. (Isaiah 46:9-11; 55:11) Pathian nih aa tinhmi cu a tlinter hrimhrim lai, zeithil hmanh nih a dawn kho lai lo. Jehovah nih vawlei a ser tikah tinhnak a ngei. “Vawlei cu thetse ram, ram pakpalawng ah a ser lo.” (Isaiah 45:18) Minung kha vawleicung pumpi ah um hna seh ti a duh. Pathian nih zei bantuk minung dah um hna sehlaw zei can dah um hna seh ti a duh? Baibal nih hitin a ti: “A dingmi cu ram chungah him tein an um lai i ram [“vawlei,” NW] cu zungzal in anmah ta a si lai.”—Salm 37:29; Biathlam 21:3, 4.



^ ***bhs ca. 35 Minung Ca I Pathian Tinhnak Cu Zeidah A Si?***
17 Ṭhatlonak, raldohnak, mangṭam le zaangennak hna a um ti lai lo. Hi vawleicung ah zei bantuk miṭhalo hmanh an um ti lai lo. (Salm 37:10, 11) Pathian nih “vawleicung pumpi ah ral cu a daihter dih” lai. (Salm 46:9; Isaiah 2:4) Mah tikah vawleicung cu Pathian a dawmi le a nawl a ngaimi in an khat lai. Zungzal in daihnak a um lai.—Salm 72:7.









^ ***jy စာ. ၂၃၅ ယေရှုရဲ့နောက်ဆုံးအမှုဆောင်လုပ်ငန်း***
အပိုင်း ၆
ယေရှုရဲ့ နောက်ဆုံး အမှုဆောင်​လုပ်ငန်း
‘မင်းရဲ့​ဘုရင်​က မင်း​ဆီ လာ​နေတယ်။’ —မဿဲ ၂၁:၅









^ ***sjj hla 112 Daihnak Pathian Jehovah***
HLA 112
Daihnak Pathian Jehovah
(Filipi 4:9)
1. Jehovah, dawtnak ngei,
Daihnak pek ding bia aa kam.
Thlarau theitlai kan ngeih nakhnga,
Bawmhnak kha hal hna u sih.
Na Fapa dawt kan zumh;
Zumh awk a tlakmi a si.
Pathian hawi sinak nawl kan hmu,
Atu daihnak kan hmu cang.
2. Na Bia nih ceunak pek,
Thlarau nih fiang te’n hngalhter.
Zan bang a muimi vawlei ah,
Lamhruainak, huhphenhnak pek.
Raldohnak, ṭihphannak,
Vialte a um ti lo tiang,
Kan i zuamnak thluachuah pe law
Kan lung ah daihnak khahter.
3. Hmunkhat ah na kan pumh,
Van le vawlei ah ummi.
Thlarau thawngin lungrual tein,
Pennak kong thawngṭha kan thanh.
Pennak nih a uk tik,
Raldohnak hna a dong lai.
Zungzal daihnak le lunglawmhnak
Toidormi nih an hmuh lai.
(Salm 4:8; Fil. 4:6, 7; 1 Thes. 5:23 zong zoh.)



^ ***mwbr20 April ca. 1 Nunning le Rianṭuannak Tuahchunhnak Cauk caah Cherhchanmi***
(Gen. 31:44-46) Biakamnak tu ser u sih law cu bia kan i kammi kan lung a kan pem tawntu ah lungpumh pakhat ser u sih,” a ti. 45 Cun Jakob nih phihlonak lung pakhat a bunh i 46 a mi kha lung va khawm u a ti hna i an va khawmh i a hram ah cun an pumh hna. Cun lungpumh hram ah cun rawl an ei.



^ ***mwbr20 April ca. 1 Nunning le Rianṭuannak Tuahchunhnak Cauk caah Cherhchanmi***
Galeed
Jakob le Laban nih an karah bia i alnak a chuah hnuah daihnak ser dingin biakamnak pakhat tuah awkah bia an khiah. Mah he aa tlaiin Jakob nih philhlonak lung pakhat a bunh i a “mi” pawl kha lung va khawmh dingin a fial hna. Mah lungpumh cu cabuai bantuk a si kho men, zeicatiah mah cungah biakamnak rawl an eiṭi caah a si. Mah lungpumh kha Laban nih Aramaic (Siria) holh in “Jegar-sahudutha” tiah min a sak, asinain Jakob nih mah he a sullam aa khatmi Hebru holh in “Galeed” tiah min a pek ve. Laban nih hitin a ti: “Hi lungpumh [Heb., gal] hi nangmah ca le keimah caah hngalh ṭhantertu [Heb., ʽedh] si seh.” (Gen. 31:44-48) Mah lungpumh (le philhlonak lung) cu aa chawkletmi vialte caah tehte pakhat a si. Caang 49nak i “Mizpah” timi bia nih an pahnih kar le an chungkhar hna karah daihnak umter peng dingin Jakob le Laban cu an hna a tla ti kha a langhter. (Gen. 31:50-53) A dang caan hna zongah lung kha bia hngaltu caah an rak hman tawn.—Josh. 4:4-7; 24:25-27.



^ ***mwbr20 April ca. 1 Nunning le Rianṭuannak Tuahchunhnak Cauk caah Cherhchanmi***
(Gen. 31:47-50) Laban nih khan cu lungpumh cu Jegar-sahudutha tiah min a sak ve. 48 Laban nih cun, “Hi lungpumh hi nangmah ca le keimah caah hngalh ṭhantertu si seh,” a ti. Cu ruangah cun cu hmun Galeed an tinak cu a si. 49 Cun Laban ṭhiamṭhiam nih cun, “A dangdang i kan um tikah Pathian nih kan zohkhenh ciocio seh,” a ti fawn. Cucaah cu hmun cu Mizpah tiah ti a si. 50 Laban nih cun aa thawh ṭhan i, “Ka fanule hi ṭhaṭhi loin na tuah hna ah siseh, nu dang na ṭhit hna ah siseh, keimah nih cun ka hngal lai lo nain Pathian nih a run kan zoh ko kha philh hlah,” a ti.



^ ***mwbr20 April ca. 1 Nunning le Rianṭuannak Tuahchunhnak Cauk caah Cherhchanmi***
Mizpah
Jakob nih a sermi lungpumh kha “Galeed” (“Hngalh Ṭhantertu Lungpumh” timi sullam) le “Mizpah” tiah min a pek. Cun Laban nih hitin a ti: “A dangdang i kan um tikah Pathian nih kan zohkhenh ciocio seh.” (Gen. 31:45-49) Mah lungpumh cu Jakob le Laban nih an sermi daihnak biakam ningin an zul maw ti kha Jehovah nih a zoh ti a langhtertu a si.



^ ***mwbr20 April ca. 1 Nunning le Rianṭuannak Tuahchunhnak Cauk caah Cherhchanmi***
(Gen. 31:51-53) Cun Laban nih Jakob cu, “Hi hna hi kan karlak i ka pumhmi hna lung cu an si i hihi philhlonak lung cu a si. 52 Hi lungpumh le hi philhlonak lung hi hngalhter ṭhantu an si. Nangmah doh awkah hi lungpumh hi ka lonh lai lo i nang zong nih keimah doh awkah hi lungpumh le hi philhlonak lungphun hi na lonh ve lai lo. 53 Abraham Pathian le Nahor Pathian cu kan karlak biaceihtu si seh,” a ti. Cun Jakob nih khan a pa Isak nih a biakmi Pathian min in biakamnak a tuah.



^ ***mwbr20 April cc. 1-2 Nunning le Rianṭuannak Tuahchunhnak Cauk caah Cherhchanmi***
(Gen. 31:19) Laban cu a tuu hmul meh ah khan a kal i a um lo karah a pa ta a simi an chungkhar pathian hna kha Rachel nih a rak fir hna.



^ ***mwbr20 April ca. 2 Nunning le Rianṭuannak Tuahchunhnak Cauk caah Cherhchanmi***
Teraphim
Hlanlio thil kong hlathlaitu hna nih Mesopotamia ram le a pawngkam hmun hna ah an hmuhmi thil nih teraphim milem a ngeitu cu chungkhar ro a co hngami an si ti kha a langhter. Nuzi khua ah hmuhmi lungpheng pakhat ah aa ṭialmi ningin thil sining cheukhat ah an mopa sinah chungkhar pathian a um ahcun anih cu biaceihnak zung ah a chuak kho i a thi cangmi a nupi pa [a pu] ro kha co dingin a hal khawh hna. (Ancient Near Eastern Texts, edited by J. Pritchard, 1974, pp. 219, 220, and ftn 51) Rachel nih mah kha a hngalh caah le a pa nih a vapa Jakob a hlen ruangah teraphim milem lak cu a poi lo tiah a ruahmi a si kho men. (Gen. 31:14-16 he tahchunh.) Laban nih a milem pawl lak ṭhan awkah a unau pawl hmanh i kalpi in ni sarih chung Jakob an dawimi nih chungkhar ro conak he aa tlaiin teraphim cu zeitluk in dah a biapit ti kha a langhter. (Gen. 31:19-30) Rachel nih a firmi kha Jakob nih a hngal lo (Gen. 31:32), cun Jakob nih Laban fapale sinin ro hmuh awkah teraphim lak ding zongin zeitikhmanh ah aa zuam bal lo. Jakob caah milem cu zeihmanh san a tlai lo. A hnuah Jakob nih Shekem pawngah a ummi thingkung nganpi toi ah ramdang pathian vialte a thuh hna lioah teraphim milem zong hlonh a rak si.—Gen. 35:1-4.



^ ***mwbr20 April ca. 2 Nunning le Rianṭuannak Tuahchunhnak Cauk caah Cherhchanmi***
(Gen. 31:41, 42) Cuticun na sin kum kul ka um chung kha a si zungzal ko. Na fanu pahnih hna caah kum hleili kaan renh i na saṭil ruun hna caah kum ruk kaan renh. Cu na hmanh cun ka hmuh hnga ding ka ṭuan man kha voi hra te na ka thlen. 42 Ka pa Pathian, Abraham Pathian, Isak nih a biakmi Pathian nih khan rak ka umpi hlah sehlaw kut ro in na ka kalter ko hnga. Asinain Pathian nih cun harnak ka inmi le ka rianṭuanmi kha a hmuh i zahan ah bia a kan ceih cang,” a ti.



^ ***mwbr20 April ca. 2 Nunning le Rianṭuannak Tuahchunhnak Cauk caah Cherhchanmi***
(1 Pet. 2:18) Sal hna, nan bawile kha an nawl ngai hna u law upat hna u, zaangfahnak a ngeimi le mi zawnruahnak a ngeimi lawng kha si loin, a puar a hrangmi zong kha an nawl ngai hna u.



^ ***w13 3/15 ca. 21 Jehovah Cu Kan Inn A Si***
8 Jakob cu Haran a phak tikah a pu Laban nih ṭha tein a conglawmh i a hnuah Leah le Rachel kha nupi ah a pek. Asinain a hnuah Laban nih Jakob kha ding loin a pehtlaih i a rian ṭuan man kha voi hra tiang a rak thlen. (Gen. 31:41, 42) Asinain Jehovah nih a ka zohkhenh lai tiah Jakob nih a zumh caah mah vialte kha a rak inkhawh. Cucaah Jehovah nih thluachuah a pek. Jehovah nih Kanaan ram ah a kirter ṭhan tikah Jakob cu “saṭil run tampi le sal le kalauk le laa” a ngei cang. (Gen. 30:43) Jakob cu Jehovah cungah aa lawm tuk i hitin thla a cam: “Na sal ka cung i na zaangfahnak le zumhawktlak na sinak na langhtermi hi a hmu ding ah aa tlakmi ka si lo. Jordan tiva kha ka ṭhiangṭhunh he lawng ka rak tan, sihmanhsehlaw atu cu hi bu bu hnih hna he hin ka ra kir.”—Gen. 32:10.



^ ***mwbr20 April ca. 2 Nunning le Rianṭuannak Tuahchunhnak Cauk caah Cherhchanmi***
(Gen. 31:​1-​18) Laban fapa hna nih, “Kan pa ngeihmi vialte Jakob nih aa lak dih cang. A chawva vialte cu kan pa ta in aa lakmi an si,” tiah an ti thawng kha a theih. 2 Cun Laban zong nih hmasa i a rak umtuning bantuk khan um ti loin a umtuning cu aa dang cang ti zong kha a hmuh. 3 Cun BAWIPA nih khan, “Na pupa hna le na rualchan hna ram ah khan kir cang. Na sinah ka um lai,” a ti. 4 Cucaah Jakob nih Rachel le Leah cu bia a hei cah hna i a saṭil run an tlawnnak pil ah khan ka tong hna seh a ti. 5 Annih cu a thawh hna i, “Nan pa umtuning hi hmasa i ka cung i a umtuning bantuk kha a si ti lo; sihmanhsehlaw ka pa Pathian nih cun a ka umpi ko. 6 Ka thazaang a dih umnak in nan pa ca i rian ka ṭuan cu nan pahnih in nan hngalh. 7 Asinain a ka hlen i ka hmuh awk hnga kha voihra a ka hlen. Sihmanhsehlaw ka cung i ṭhatlonak tuah cu Pathian nih a awnh lo. 8 Laban nih, ‘Meheh lak i a ṭial paoh na rian ṭuan man ah si hna seh,’ a ti ah, saṭil run vialte nih a ṭial lawng tein fa an hrin. ‘Ṭial hrawl in a ṭialmi meheh cu na rian ṭuan man ah si hna seh,’ a ti ah saṭil run vialte nih ṭial hrawl lawng tein fa an hrin. 9 Pathian nih saṭil run tampi kha nan pa sinin a lak hna i keimah a ka pek. 10 “Saṭil phol canah mang ka manh i ka mang ah cun a kaihtu hna meheh tum kha ṭial hrawl in a ṭialmi le, ṭial dip in a ṭialmi le a deh in aa dehmi an si kha ka hmuh. 11 Cu ka mang ah cun vancungmi nih a ka thawh i, ‘Jakob,’ a ka ti i, kei nih, ‘Hawi,’ ka ti. 12 Cun, ‘Zohhmanh, a kaihtu hna meheh tum vialte khi a ṭial le ṭial hrawl in a ṭialmi le a deh in aa dehmi an si khih. Hi bantukin thil ka siternak cu Laban nih na cung i a tuahmi vialte kha ka hmuh caah a si. 13 Kei cu Bethel khua i na sin i a langmi Pathian kha ka si, Bethel khua cu ro lung pakhat chiti na toih i keimah sinah biakamnak na sernak khua kha a si. Cucaah atu cu i tim law na chuahkehnak ram i kal awkah hi ram hin chuak tuah’ a ka ti,” tiah a ti hna. 14 Rachel le Leah nih cun, “Kan pa sinin kan co hnga dingmi thil zeihmanh a um ti lo. 15 Kannih cu ramdang mi in pei a kan zoh ko cu. A kan zuar i kan man a hmuhmi vialte cu a hman dih. 16 Pathian nih kan pa sinin a lakmi chawva vialte cu kanmah le kan fale ta a si ko cang. Pathian nih aan fial ning paoh in tuah ko,” tiah an leh. 17 Cucaah Kanaan ram i a ummi a pa sin kir awkah khan Jakob cu aa tim. 18 A fale hna le a nupi hna kha kalauk cungah a chuan hna i Mesopotamia ram i a ngeihmi chawva vialte he a saṭil run vialte cu a hmaiah a kalter chung hna.



^ ***th ca. 13 Aw Thlennak***
CAWN DINGMI 10
Aw Thlennak
Matthai 20:31
A TAWINAK: Aw a din a than, a niam a san le a nuarh a ran ti bantuk thlennak thawngin a konglam kha hngalh duh awk siter.
TUAH KHAWH NING:
● Aw a din a than kha thleng. A biapimi a kong pawl langhter awk le a ngaitu pawl forhfial awkah aw thangpi in chim. Baibal in biaceihnak kong na rel tikah thangpi in rel. Hngalh an duh nakhnga asiloah ṭih a nungmi kong le lungretheihnak kong na chim tikah na aw kha dinter.
A ngaitu hna nih a kan sik ti an ruah nakhnga lo atu le atu aw thangpi in chim ti bantuk kha hrial. A ngaitu hna nih lungthin an in pek nakhnga drama phun in chim ti bantuk kha hrial.
● Aw a niam a san kha thleng. Nan holh ah aa tlakmi a si ahcun lungthawhnak langhter awk asiloah a hmet a ngan, a hlat a naih ti bantuk langhter awkah na aw kha santer. Ngaihchiatnak asiloah lungretheihnak kong langhter awkah na aw kha niamter.
● Aw a nuarh a ran kha thleng. Lung cawlcanghnak kha rang tein bia na chimnak thawngin na langhter khawh. A biapimi a kong pawl kha nuar deuh in na chim khawh.
A ngaitu hna an lau nakhnga lo aw a nuarh a ran thlen colh ti bantuk kha hrial. Na chimmi bia kha mi nih an hngalhthiam lo tiangin rang tuk in chim hlah.
​​



^ ***th ca. 7 Aa Tlak Ningin Baibal Caang Hna Hngalhternak***
CAWN DINGMI 4
Aa Tlak Ningin Baibal Caang Hna Hngalhternak
Matthai 22:41-45
A TAWINAK: Baibal caang na rel hlanah a ngaitu lungthin kha timhtuahpiak.
TUAH KHAWH NING:
● Baibal caang na relnak a ruang kha ruat. Baibal caang chungin langhter na duhmi kong kha a ngaitu hna nih an hngalhthiam nakhnga Baibal caang kha hngalhternak tuah.
Baibal caang i a hnuhmai bia kha zoh. Baibal na rel hlanah mah kong kha aho nih dah a chim ti le aho nih dah a ṭial ti kha hmaan tein chim.
● Baibal kha nawlngeitu in cherhchan. Pathian a zummi hna he bia nan i ruah tikah Baibal cu Pathian Bia a si ti kha hngalhter hna. Mah nih Pathian bia ningin na cawnpiak hna ti kha a hngalhter hna lai.
● Baibal cungah lungthawhnak ngeihter hna. Baibal caang ah a phi a ummi biahalnak pakhat kha hmang. Baibal ah tawnghtham ning a langhtermi buaibainak pakhat kong kha chim. Baibal in hngalh khawhmi phunglam pakhat kha langhter.
A kong pakhat he aa tlaiin Baibal ah a langhtermi kha a ngaitu hna nih zeitluk in dah an hngalh ti kha ruat. An hngalhmi Baibal caang a si hmanhah hmuh ning dang in rel in ruah awkah bawm hna.
​​



^ ***fg cc. 10-11***
Ṭhen 5
Vawlei Ca I Pathian Tinhmi Cu Zeidah A Si?
1. Pathian nih vawlei hi zeicah a ser?
Jehovah nih vawlei cu minung umnak caah a sermi a si. A hmasa bik nuva, Adam le Evi kha vancung i um awkah a sermi hna an si lo, vancung i um awkah vanmi kha a rak ser cang hna. (Job 38:​4, 7) Cucaah Pathian nih hmasa bik mipa kha Eden dum tiah auhmi a nuam tukmi paradis ah a umter. (Genesis 2:​15-​17) Jehovah nih Adam le a tefa hna kha vawlei ah zungzal in nun khawhnak nawl a pek hna.​—Salm 37:29; 115:16 rel.
A hramthawk ah Eden dum lawng hi paradis a rak si. A hmasa bik nuva hna nih vawlei kha an tefa in an khahter lai. A donghnak ah vawlei pumpuluk kha an uk lai i paradis ah an canter lai. (Genesis 1:​28) Vawlei cu zeitikhmanh ah hrawh a si lai lo. A zungzal in minung nih an umnak lai.​—Salm 104:5 rel.
Pathian nih Vawlei hi Zeicah A Ser? timi video kha zoh
2. Atu ah vawlei cu zeicah paradis a si lo?
Adam le Evi nih a nawl an ngaih lo caah Jehovah nih Eden dum in a ṭhawl hna. Cuticun Paradis cu a rak tlau i minung nih an ser ṭhan kho ti lo. Mah hnu cun vawlei ah miṭhalo pawl an hun tam chin.​—Genesis 3:​23, 24 rel.
Jehovah nih minung ca i aa tinhmi kha tuah ti loin a um lai maw? A um lai lo. Jehovah cu a ṭhawng bikmi a si i a tuah khawh lomi zeihmanh a um lo. (Isaiah 45:18) Cucaah minung ca i aa tinhmi kha a tlinter ṭhan lai.​—Salm 37:11, 34 rel.
3. Paradis cu zeitindah ser ṭhan a si lai?
Pathian thimmi Siangpahrang Jesuh nih a uk tikah vawlei cu paradis ah ser ṭhan a si lai. Armageddon tiah auhmi raltuknak ah Jesuh nih Pathian vancungmi kha a hruai hna lai i Pathian a dotu vialte kha a hrawh dih hna lai. Mah hnuah Satan kha kum 1,000 chung thong ah a thlak lai. Pathian miphun tu cu Jesuh nih lam a hruai hna lai i a huhphenh hna lai caah an luat lai i vawleicung Paradis ah zungzal in an nung lai.​—Biathlam 20:​1-3; 21:3, 4 rel.
4. Sifah harnak cu zeitikah dah a loh lai?
Pathian nih vawleicung i sifah harnak kha zeitikah dah a hloh lai? Donghnak caan a nai cang ti a langhtermi “hmelchunhnak” kha Jesuh nih a rak chim. Atu lio vawlei thil sining cu minung nunnak caah ṭih a nung i mah nih “chan donghnak” ah kan nung ti a langhter.​—Matthai 24:​3, 7-​14, 21, 22 rel.
Jesuh nih vancung in vawlei kha kum 1,000 chung a uk tikah harnak vialte kha a hloh lai. (Isaiah 9:​6, 7; 11:⁠9) Jesuh cu Siangpahrang a si lengah Tlangbawi Ngan zong a si lai i Pathian a dawmi hna kha an sualnak a hlohpiak hna lai. Pathian nih Jesuh thawng in zawtnak, tarnak le thihnak kha a hloh lai.​—Isaiah 25:8; 33:24 rel.
5. Vawlei Paradis ah ahote dah a um lai?
Pathian nawl a ngaimi hna cu Paradis ah an um lai. (1 Johan 2:​17) Jesuh nih a zultu hna kha aa toidormi minung kawl in Pathian cohlanmi zeitindah si khawh a si timi kong cawnpiak awkah a fial hna. Atu ah, Jehovah nih a ra laimi vawlei Paradis ah nun khawh awkah mi tampi kha a timhtuah hna. (Zefaniah 2:3) Annih cu Jehovah Tehte Hna biakinn ah va ṭha le nupi ṭha si khawh ning le nulepa ṭha si khawh ning kong kha an cawng. Fale le nulepa hna cu hmunkhat ah Pathian an biaṭi i thawngṭha nih an nunning zeitindah a ṭhatter khawh deuh timi kong an cawng.​—Mikah 4:​1-4 rel.
Tam deuh in hngalh awkah Baibal Cawnpiakmi Taktak Cu Zeidah A Si? timi cauk, ṭhen 3nak kha zoh.
​​[Cahmai 11 i hmanthlak]
Pathian a daw i zeitindah Pathian lung lawmhter khawh a si timi kong cawn a duhmi hna kha biakinn ah na hmuh hna lai
​​​​



^ ***th ca. 11 Cawnpiaktu A Simi Tahchunhnak Hna***
CAWN DINGMI 8
Cawnpiaktu A Simi Tahchunhnak Hna
Matthai 13:34, 35
A TAWINAK: A ngaitu hna nih hngalh an duhmi le a biapimi a kong pawl cawnpiak awkah hngalh a fawimi, cawnpiaktu a simi tahchunhnak hna kha hmang law na cawnpiaknak kha ṭhanchoter.
TUAH KHAWH NING:
● Hngalh a fawimi tahchunhnak kha thim law hmang. Jesuh bantukin thil hmete kha hmang law thil nganpi kong kha fianter, a fawimi a konglam kha hmang law a harmi a konglam kha fianter. Tahchunhnak na hman tikah lung a buaiter khomi a herh lomi a konglam hna kha chap hlah. Na hmanmi tahchunhnak cu na chimmi kong he aa pehtlaimi a si awk a si. Mah nih a ngaitu hna kha lungvaivuanh lo awkah a bawmh hna lai.
Hliphlau tein um. Vawleicung ah a cangmi thil hna kha zoh. Bupi chuahmi cauk hna kha hlathlai. Cawnpiak a thiammi hna nih an chimmi kha ngai. Cutin na tuah buin cawnpiaknak ah na ṭhancho nakhnga hman khawhmi tahchunhnak hna kha i ṭial. Mah kha ṭha tein i fim.
● A ngaitu hna kong kha ruat. A ngaitu hna tuahsernak le hngalh an duhmi kong he aa pehtlaimi tahchunhnak hna kha thim law hmang. Na hmanmi tahchunhnak ruangah a ngaitu hna an ning a zah nakhnga lo le an thin a hun nakhnga lo i ralring.
● A biapi bikmi a kong kha cawnpiak. A biapi theng lomi a konglam hna kha si loin a biapimi a konglam hna kha tahchunhnak hmang law cawnpiak. A ngaitu nih tahchunhnak lawng kha si loin mah in a cawn khawhmi a kong hna kha aa cinken nakhnga bawm.
​



^ ***sjj hla 77 A Muimi Vawlei Ah Ceunak***
HLA 77
A Muimi Vawlei Ah Ceunak
(2 Korin 4:6)
1. Muihnak in khatmi vawlei ah,
Ceunak kha kan hmuh khawh.
Nithar a hun i thawk bangin
Ceunak a ra cang lai.
(CHORUS)
Muihnak lakah a ceu,
A ceu tuk hringhran thawngṭha.
Ruahchannak ceunak pek—
Ni bang ceunak a pek,
Nithar hmuhnak nawl a pek—
Zan cu a dih.
2. A caan cu a liam thluahmah ca’h
Aa hngilhmi ṭhangh a hau.
Ruahchannak, thazaang kan pek hna.
An caah thla kan cam.
(CHORUS)
Muihnak lakah a ceu,
A ceu tuk hringhran thawngṭha.
Ruahchannak ceunak pek—
Ni bang ceunak a pek,
Nithar hmuhnak nawl a pek—
Zan cu a dih.
(Johan 3:19; 8:12; Rom 13:11, 12; 1 Pet. 2:9 zong zoh.)



^ ***lvs cc. 16-21 A Thiangmi Chiaṭha Thleidannak Lungthin***
THETSE ram kaupi kha tan in hmun pakhat ah na kal hei ti u sih. Asinain lamhruaitu a um lo ahcun lam naa palh kho asiloah a tlau hmanh na tlau kho ti kha na hngalh. Mah tikah na duhnak hmun phanh khawh awkah zeidah na tuah lai? Mah thetse ram kong ṭha tein a hngalmi pakhat kha lam naa hruaiter ko lai. Asiloah ni, arfi, khuaram hmanthlak, chaklei a sawh pengmi suimilam (compass) le GPS (Global Positioning System) ti bantuk pakhatkhat kha na zoh a hau lai. Lamhruaitu ngeih cu a biapi tuk, zeicahtiah khoika lam in kal ding timi hngalhnak nih na nunnak a khamh khawh caah a si.
2 Kan nunnak ah zuamcawhnak tampi kan tong i a caan ahcun fawi tein kan lung a dong. Asinain kanmah lamhruai awkah Jehovah nih chiaṭha thleidannak lungthin kha kan dihlak in a kan pek. (Jeim 1:17) Chiaṭha thleidannak lungthin cu zeidah a si i zeitindah rian a ṭuan ti kha zohhmanh u sih. Cun chiaṭha thleidannak lungthin kha zeitindah kan cawnpiak khawh, midang chiaṭha thleidannak lungthin kha zeicah biapi ah kan chiah awk a si i a thiangmi chiaṭha thleidannak lungthin nih zeitindah ṭhatnak a kan pek khawh ti zong kan hngalh lai.
Chiaṭha Thleidannak Lungthin cu Zeidah a Si i Zeitindah Rian a Ṭuan?
3 Chiaṭha thleidannak lungthin cu Jehovah sinin kan hmuhmi a sunglawi tukmi laksawng a si. Mah cu kan chungah a ummi a hmaan, hmaanlo hngalhnak kha a si. Baibal ah hmanmi “chiaṭha thleidannak lungthin” timi Greek biafang cu “mahle mah i hngalhnak” timi sullam a ngei. Kan chiaṭha thleidannak lungthin ṭha tein rian a ṭuan ahcun mah nih zei bantuk minung dah kan si kha i check awkah a kan bawmh lai. Mah nih kan lungchung i a ummi ruahnak le intuarnak hna i check awk zongah a kan bawmh khawh. Cun ṭhatnak tuah in ṭhatlonak hrial awkah lam a kan hruai khawh. A ṭhami biakhiahnak kan tuah tikah a kan nuamhter i a ṭhalomi biakhiahnak kan tuah tikah ka sual timi ruahnak a kan ngeihter.—A Donghnak I Fianternak 5 ah zoh.
4 Kan dihlak in kan chiaṭha thleidannak lungthin hnu kan zul lai maw, zul lai lo ti kha kan i thim kho. Adam le Evi nih an chiaṭha thleidannak lungthin hnu an zulh lo caah sualnak an rak tuah. Kan palh timi ruahnak an ngeih tikah cun a tlai tuk cang. Pathian nawl a buarmi an si cang. (Genesis 3:7, 8) Annih cu a tlingmi chiaṭha thleidannak lungthin an ngei i Pathian nawlngaih lo cu a palh ti kha an hngalh ko nain mah kha zei ah an rel lo.
5 Asinain mitlinglo a simi mi tampi nih an chiaṭha thleidannak lungthin hnu kha an zulh. Job cu zohchunh awk ṭha pakhat a si. A ṭhami biakhiahnak a tuah caah “ka nunchung poahpoah ka lung nih sual a ka phaw lai lo” tiah a chim khawh. (Job 27:6, NW) Job nih ka “lung” a ti tikah a ṭha le a ṭhalo a hngalhtermi, chiaṭha thleidannak lungthin kha a chim duhmi a si. Asinain David nih a chiaṭha thleidannak lungthin kha zei ah a rel lo i a caan ah Jehovah nawl a buar. Siangpahrang Saul cungah upatnak a langhter lo caah a hnuah ka sual timi ruahnak a ngei i “lung sivang” in a um. (1 Samuel 24:5) Mah cu a tuahsernak a palh kha a chiaṭha thleidannak lungthin nih a hngalhtermi a si. A chiaṭha thleidannak lungthin hnu a zulhnak thawngin cu bantuk palhnak kha tuah ṭhan ti lo awkah a cawn.
6 Jehovah a hngal lomi hmanh nih a ṭhami thil le a ṭhalomi thil a um ti kha an hngalh. Baibal nih hitin a ti: “Anmah lungthin lila nih a zeimaw caan ah sual a phawt hna i a zeimaw caan ah thiam a coh hna.” (Rom 2:14, 15) Tahchunhnak ah, mi nih lainawn le fir cu a palh ti kha an hngalh. Jehovah nih an lungthin chungah a chiahmi a ṭha le ṭhalo hngalh khawhnak, chiaṭha thleidannak lungthin hnu an zulhmi kha an hngal men lai lo. Cun a ṭhami biakhiahnak tuah khawh awkah Jehovah nih a kan pekmi a phunglam asiloah a hrampi biatak zong kha an zulh men lai.
7 Asinain a caan ah kan chiaṭha thleidannak lungthin cu a palh kho. Tahchunhnak ah, a tling lomi kan ruahnak le kan intuarnak kha lam kan i hruaiter ahcun kan chiaṭha thleidannak lungthin cu a rawk kho. A thiangmi chiaṭha thleidannak lungthin cu amah tein a chuakmi a si lo. (Genesis 39:1, 2, 7-12) Kan cawnpiak a hau. Kanmah bawmh awkah Jehovah nih thiang thlarau le Baibal phunglam hna a kan pek. (Rom 9:1) Zeitindah chiaṭha thleidannak lungthin kan cawnpiak khawh ti kha zohhmanh u sih.
Chiaṭha Thleidannak Lungthin kha Zeitindah Kan Cawnpiak khawh?
8 Chiaṭha thleidannak lungthin hnu zulh cu intuarnak hnu zulh a si tiah cheukhat nih an ruah. Anmah nih a ṭha tiah an ruahmi, an duhmi poah tuah khawh a si tiah an ruah. Asinain mitlinglo kan si caah kan intuarnak cu a palh kho. Kan intuarnak cu a ṭhawn tuk tikah kan chiaṭha thleidannak lungthin cungah huham a ngei kho. Baibal nih hitin a ti: “Lungthin hi zeizong vialte nakin a zer bik, aho nih dah minung lungthin hi a hngalh khawh lai?” (Jeremiah 17:9) Cucaah a hmaanlomi hmanh kha a hmaanmi in kan hun hmuh khawh. Tahchunhnak ah, Paul nih Khrihfa a si hlanah Pathian miphun kha fakpi in a hrem hna i a tuahmi thil cu a hmaanmi a si tiah a ruah. A thiangmi chiaṭha thleidannak lungthin a ngei. Asinain a hnuah hitin a chim: “Ka cung i bia a khiaktu cu Bawipa kha a si.” (1 Korin 4:4; Lamkaltu 23:1; 2 Timote 1:3) A tuahsernak cu Jehovah nih zeitindah a hmuh ti kha Paul nih a hngalh tikah thlennak tuah a hauh kha a hngalh. Thil pakhat kan tuah hlanah ‘Jehovah nih zeidah tuahter a ka duh?’ tiah kan i hal hmasa awk a si.
9 Mi pakhat kha na dawt tikah a ngaihchiatter kha na duh lai lo. Jehovah kha kan dawt caah a ngaih a chiatter hngami zeithil hmanh tuah kan duh lo. Jehovah a ngaih a chia sual lai ti phan cu a herh hrimhrimmi a si. Mah kha Nehemiah kong in kan hngalh khawh. A nawl ngeihnak kha hmangin rum awkah aa zuam lo. Zeicah? “Pathian ka ṭih caah” a si tiah Nehemiah nih a ti. (Nehemiah 5:15) Nehemiah nih Jehovah a ngaih a chiatter hngami zeithil hmanh tuah a duh lo. Nehemiah bantukin thil ṭhalo pakhatkhat tuahnak thawngin Jehovah a ngaih a chiat lai kha kan phan awk a si. Baibal kan relnak thawngin Jehovah duhmi kha kan hngalh khawh.—A Donghnak I Fianternak 6 ah zoh.
10 Tahchunhnak ah, Khrihfa pakhat cu zu ka ding lai maw, ding lai lo timi kong ah biakhiahnak a tuah a hau men lai. A ṭhami biakhiahnak tuah awkah zei phunglam nih dah a bawmh khawh? Mah hna hi an si: Baibal nih zu din kha sual a phaw lo. Mah canah mitsur zu cu Pathian sinin a rami laksawng a si tiah a ti. (Salm 104:14, 15) Asinain Jesuh nih a zultu pawl kha ‘zudin sa ei’ in um lo awkah a fial hna. (Luka 21:34) Paul nih Khrihfa pawl kha ‘aukhuang cercur in um hlah u, ri hai in um hlah u’ tiah a ti hna. (Rom 13:13) Cun zu a rimi nih “Pathian pennak cu an co lai lo” tiah a ti.—1 Korin 6:9, 10.
11 Khrihfa a simi nih cun hitin kan i hal awk a si: ‘Ka caah zu cu zeitluk in dah a biapit? Hrimhnak caah zu din ka hau maw? Mahle mah zumhnak ngeih awkah zu ka ding maw? Zeitluk in dah ka din lai i zeitik ah dah ka din lai ti kha ri ka khiak kho maw? Zu din loin tah hawikom pawl he caan ka hmangṭi kho maw?’ A ṭhami biakhiahnak tuah awkah Jehovah sinah bawmhnak kan hal khawh. (Salm 139:23, 24 rel.) Cutin kan tuah ahcun Baibal phunglam ningin kan chiaṭha thleidannak a cawnpiakmi kan si lai. Asinain mah lawngin a za lo.



^ ***sjj hla 36 Kan Lung Veng U Sih***
HLA 36
Kan Lung Veng U Sih
(Phungthlukbia 4:23)
1. Kan lung veng sih, nunnak si ca’h;
Sualnak lam hrial u sih.
Pathian nih lungthin kha a zoh,
Chunglei minung a hmuh.
Ruah set loin tuahmi thil nih
Lam a kan pialter khawh.
Lungthin kha ṭha tein zohkhenh,
Jehovah lam kha zul.
2. Kan lung tim sih, Pathian kawl awk,
Lungtak thlacamnak in.
Thangṭhat lawmhnak chim u sih law;
Lungretheihnak phuang sih.
Jehovah cawnpiakmi hna kha
Zungzal in zulh a hau.
Zumhawktlak lungthin ngeih i zuam,
Nitin a lung ton awk.
3. Ṭihnung ruahnak in kan lungthin
Veng sih, hmaanmi ruat in.
Pathian Bia, kan lungthin phanhter,
Thazaang thar kan hmu lai.
Jehovah nih zumhfekmi dawt;
Mah cu zumh khawh a si.
Lungthin dihlak in kan biak lai,
Zungzal a hawi kan si.
(Salm 34:1; Fil. 4:8; 1 Pet. 3:4 zong zoh.)












^ ***sjj hla 21 Pennak Kha Hmasa Bik Ah Kawl***
HLA 21
Pennak Kha Hmasa Bik Ah Kawl
(Matthai 6:33)
1. Jehovah caah sunglawimi,
Duh a nung tukmi thil cu,
Zeizong vialte a remh dingmi
Khrih ukmi Pennak a si.
(CHORUS)
Hmasa bik ah kawl u Pennak
Le Jehovah a dinnak.
Miphun lakah thangṭhat hla sa,
Zumhawktlak in a rian ṭuan.
2. Thaizing caah ṭamhal lai kha
Zeicah kan lungre a theih?
Pennak kan kawl hmasa ahcun
Pathian nih a kan pek lai.
(CHORUS)
Hmasa bik ah kawl u Pennak
Le Jehovah a dinnak.
Miphun lakah thangṭhat hla sa,
Zumhawktlak in a rian ṭuan.
3. Pennak thawngṭha chim u sihlaw
Aa tlakmi kha theihter hna;
An ruahchannak cu Jehovah
Le amah Pathian uknak.
(CHORUS)
Hmasa bik ah kawl u Pennak
Le Jehovah a dinnak.
Miphun lakah thangṭhat hla sa,
Zumhawktlak in a rian ṭuan.
(Salm 27:14; Matt. 6:34; 10:11, 13; 1 Pet. 1:21 zong zoh.)



^ ***mwbr20 April ca. 2 Nunning le Rianṭuannak Tuahchunhnak Cauk caah Cherhchanmi***
(Gen. 32:24) Amah lawng hnu ah a taang. Cun mipa pakhat nih khuadei tiang a hung paih.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
Jehovah kha Lungtho tein Na Kawl Maw?
Baibal ah lungtak tein Jehovah a rak kawlmi hna kong tampi a um. Mah hna lakah Pathian vancungmi he fakpi thazaang chuah in zan khuadei aa paimi Jakob kong zong aa tel. Mah ruangah Jakob kha Israel (Pathian he aa paimi) tiah min pek a si, zeicatiah “[amah theng] thazaang chuah in,” “teimak tein” le “lungdong loin” Pathian kha ‘a paih’ caah a si. Lungdong loin aa zuamnak caah vancungmi nih thluachuah a rak pek.—Genesis 32:24-30, a tanglei fianternak.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
(Gen. 32:25, 26) Mipa nih cun ka tei kho ti lo ti kha a hmuh tikah Jakob cu a khel ah a thongh i an i paih lioah cun Jakob cu a khelruh a pelh. 26 Mipa nih cun, “Ka thlah, khua a dei deng cang,” a ti. Sihmanhsehlaw Jakob nih cun, “Thluachuahnak na ka pek lo ahcun kaan thlah bal lai lo,” tiah a leh.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
A Ke A Beimi, Ke Beinak
Jakob Ke Beinak. Jakob cu kum 97 hrawng a si lioah Pathian vancungmi he zan khuadei an rak i pai. Vancungmi nih thluachuah a pek hlan tiang a rak paih. An i paih lioah vancungmi nih a khel ah a thongh i Jakob cu a khelruh a pelh. Mah ruangah Jakob cu a ke a bei. (Gen. 32:24-32; Hosea 12:2-4) Vancungmi nih Jakob kha “Pathian [Pathian vancungmi] zong na paih, minung zong na paih hna i na tei hna,” tiah a ti ko nain a hnuah a ṭhawngmi Pathian vancungmi cu tei khawh taktak a si lo kha a hngalhter ṭhan. Pathian tinhnak le awnhnak thawngin Jakob cu vancungmi he i paihnak nawl a hmuhmi a si, mah cu Jakob nih Pathian thluachuah a sunsak tuk ti langhternak caah a si.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
(Gen. 32:27, 28) Mipa nih cun, “Na min ahodah a si?” tiah a hal i, “Jakob,” tiah a leh. 28 Mipa nih cun, “Na min cu Jakob a si ti lai lo. Pathian zong na paih, minung zong na paih hna i na tei hna; cucaah na min cu Israel a si cang lai,” a ti.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
Israel
1. Jakob cu kum 97 hrawng a si lioah Pathian nih a pekmi min a si. Mah cu Jakob nih a upa Esau ton dingin a kal lio, Jabbok Tiva a tan zan i vancungmi he an i paih lioah a si. Jakob nih lungdong loin aa zuam chih ruangah Pathian thluachuah a hmu ti langhternak caah Israel tiah a min thlen a si. Mah a cangmi thil kha philhlonak caah Jakob nih cuka hmun kha Peniel asiloah Penuel tiah min a sak. (Gen. 32:22-31; JACOB No. 1 ah zoh.) A hnuah Pathian nih a min thlen a simi kha Bethel khua ah a fehter ṭhan. Mah caan thawkin Jakob cu a thih tiang Israel tiah auh a si. (Gen. 35:10, 15; 50:2; 1 Chan. 1:34) Asinain Israel timi biafang 2500 leng lakah tam deuh cu Jacob tefa a simi miphun kha a chim duhmi a si.—Ex. 5:1, 2.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
(Gen. 32:11) Cucaah cun ka u Esau kut chung hin ka khamh ko tiah kaan nawl. Kanmah doh awk le hrawh awkah, hi nu le ngakchia hna tiang hin hrawh awkah a ra rua tiah ka ruah i ka thin a phang ko.



^ ***mwbr20 April ca. 3 Nunning le Rianṭuannak Tuahchunhnak Cauk caah Cherhchanmi***
(Gen. 32:13-15) Cuka i zankhat a riah hnuah a ngeihmi chungin hi thil hna hi a u Esau laksawng ding caah a thim hna: 14 Meheh pi zahnih le meheh tum pakul, tuu pi zahnih le tu tum pakul, 15 hnuk sur liomi kalauk sawmthum, an fale he, cawpi sawmli, cawtum pahra, laa pi pakul le laa tum pahra.



^ ***w10 6/15 ca. 22 Ngaihnuammi Bia Nih Pehtlaihnak A Ṭhatter***
Tuahsernak Ṭha nih Pehtlaihnak a Ṭhatter
10 Ngaih a nuammi le a ṭhami bia nih pehtlaihnak ṭhatter awk le fehter awk a kan bawmh. A si, midang he pehtlaihnak ṭhat ding kan i zuamnak nih biaṭha chim awk a kan bawmh. Midang bawmh ding caan ṭha kawlnak, lungtak in laksawng peknak le khual dawtnak ti bantuk tuahsernak ṭha nih biakcawnhnak a ṭhatter. Mahnih mi pakhat a lu cungah “meiṭil a chonh lai” i ziaza ṭha a ngeihter lai, cucaah buaibainak ṭha tein i ruahceih awk a fawi lai.—Rom 12:20, 21.
11 Pupa Jakob nih mah kha a theihthiam. A upa Esau cu a cungah a thin a hung tuk i a ka thah sual lai ti a phan caah a zaam. Jakob cu kum tampi a ruah hnuah a kir ṭhan. Esau cu Jakob ton awkah a mi 400 he an ra. Jakob cu Jehovah sinah thla a cam. Cun Esau kha saṭil laksawng pek awkah a mi kha a thlah hna. Laksawng nih a duhnak a tlinter. An i ton tikah Esau cu a lung aa thleng i Jakob kha a zuan hnawh i a kuh.—Gen. 27:41-44; 32:6, 11, 13-15; 33:4, 10.



^ ***mwbr20 April ca. 4 Nunning le Rianṭuannak Tuahchunhnak Cauk caah Cherhchanmi***
(Gen. 33:20) Cuka ah cun biakṭheng pakhat a ser i a min ah El, Israel Pathian, a sak.



^ ***mwbr20 April ca. 4 Nunning le Rianṭuannak Tuahchunhnak Cauk caah Cherhchanmi***
Pathian, Israel Pathian
Peniel ah Jehovah vancungmi he an i ton ruangah Jakob cu Israel tiah min pek a si, cun a upa Esau he rem tein an i ton hnuah Sukkoth ah a um. Mah hnuah Shekem ah a hun phan ṭhan. Cuka ah Hamor fapale sinin lo pakhat a cawk i riahhmun a khuar. (Gen. 32:24-30; 33:1-4, 17-19) “Cuka ah cun biakṭheng pakhat a ser i a min ah El, Israel Pathian” asiloah “Pathian cu Israel Pathian a Si” tiah min a sak. (Gen. 33:20) Jakob nih biakṭheng kha Israel timi a min thar in min a pekmi nih a min kha a cohlan i a sunsak ti a langhter. Cun Pathian nih Biakammi Ram ah him tein lam a hruaimi cungah aa lawmh zong a langhter. Mah biafang cu Baibal ah voikhat lawng aa tel.



^ ***mwbr20 April ca. 4 Nunning le Rianṭuannak Tuahchunhnak Cauk caah Cherhchanmi***
(Gen. 32:​1-​21) Jakob cu a kal lengmang i Pathian vancungmi mi nih khan an ton. 2 A hmuh hna tikah, “Hihi pei Pathian ralkapbu a si hi,” a ti i cucaah cuka hmun cu a min ah Mahanaim a sak. 3 Jakob nih a u Esau sinah khan, Seir peng Edom ram ah cun lamkaltu a hei thlah hna. 4 Hi bantukin nan va chim lai, tiah a cawnpiak hna: “Kei Jakob na salpa hi Laban sinah ka va um i cu can cu kir lo i khua ka va sa ti kha ka bawipa Esau cu chimh kaan duh. 5 Caw le laa le tuu le meheh le sal kha ka ngei ve hna i na zaangfahnak hmuh awkah atu hi bawipa, na sinah mi ka rak thlah hna.” 6 Lamkaltu kha Jakob sin i an ra kir tikah, “Na u Esau sinah cun kan va kal i asinain nangmah ton awkah khan a rak i thawh cang. Mi zali aa ratpi hna,” an ti. 7 Jakob cu a thin a phang ngaingai i a awlok a chong. A sin i a ummi minung hna le a tuu hna le a meheh hna le a caw hna le a kalauk hna kha buhnih ah a ṭhen hna. 8 “Esau nih a bu hmasa u hi kan tu ai kun, a hmanung u hi cu a luat kho lai,” tiah a ruah. 9 Cun Jakob nih khan thla a cam i, “Ka pu Abraham Pathian le ka pa Isak Pathian, ka thlacamnak hi ka theihpiak tuah. Bawipa, nangmah nih na ka thawh i, ‘Na ram le na rualchan hna sinah kir law na caah thil cu tluang ziahmah tein ka umter ko hna lai na ka ti. 10 Na sal ka cung i na zaangfahnak le zumhawktlak na sinak na langhtermi hi a hmu ding ah aa tlakmi ka si lo. Jordan tiva kha ka ṭhiangṭhunh he lawng ka rak tan, sihmanhsehlaw atu cu hi bu buhnih hna he hin ka ra kir. 11 Cucaah cun ka u Esau kut chung hin ka khamh ko tiah kaan nawl. Kanmah doh awk le hrawh awkah, hi nu le ngakchia hna tiang hin hrawh awkah a ra rua tiah ka ruah i ka thin a phang ko. 12 ‘Na caah thil cu tluang ziahmah tein ka umter ko hna lai i tefa kaan pek lai i an tam tuk ah a rel in rel cawk an si lai lo, rilikam thetse zat khi an si lai,’ tiin bia na ka kammi kha philh sawh hlah,” a ti. 13 Cuka i zankhat a riah hnuah a ngeihmi chungin hi thil hna hi a u Esau laksawng ding caah a thim hna: 14 Meheh pi zahnih le meheh tum pakul, tuu pi zahnih le tu tum pakul, 15 hnuk sur liomi kalauk sawm thum, an fale he, cawpi sawm li, cawtum pahra, laa pi pakul le laa tum pahra. 16 Runkhat kha a sal pakhat cio a zohter hna i annih cu a thawh hna i, “Ka hmaiah rak kal chung u law runkhat le runkhat kha aa hlat nawn in zulhter hna u,” a ti. 17 Sal hmasa bik kha a thawh i, “Ka u Esau nih aan ton i, ‘Khuazei ah dah na bawipa cu a si? Khuazei ah dah nan kal lai? Naa ṭhitmi na saṭil hi aho ta dah an si?’ tiah aan hal tikah, 18 ‘Na sal Jakob ta an si. Ka bawipa Esau nangmah caah laksawng ah aan kuat. Amah Jakob cu kan hnute ah hin a ra lio ve,’ na ti lai,” a ti. 19 Pahnihnak pa le pathumnak pa le saṭil a ṭhitu vialte kha aa khat cio in a chimh hna i, “Esau cu nan ton tikah hiti hin nan ti lai: 20 ‘A si, na sal Jakob cu kan hnute ah hin a ra lio ve ko,’ nan ti lai,’ a ti hna. Jakob nih cun, “Ka hmai i ka rak kalter chungmi laksawng nih hin a thin a damter lai i keimah i ka ton tikah cun a ngaihthiam zong maw a ka ngaihthiam khawh,” tiah a ruah. 21 Laksawng cu an rak kalpi chung i anih cu cuka an riahnak hmun ah cun cu zan cu a rung riak.



^ ***th ca. 8 Hmaan Tein Relnak***
CAWN DINGMI 5
Hmaan Tein Relnak
1 Timote 4:13
A TAWINAK: Aa ṭialmi kong kha hmaan tein awchuah in rel.
TUAH KHAWH NING:
● Ṭha tein i tim. Mah catlangbu hi zeicah an ṭial ti kha ruat. Biafang pakhat cio kha si loin biafang rual ningin rel chunh. Biafang bet chap, lanhtak asiloah biafang airawlh in rel ti bantuk a si nakhnga lo i ralring. Comma, full stop ti bantuk hmelchunhnak hna kha ṭha tein zoh.
Ca na rel tikah biafang na palh le palh lo hngalh awkah na hawi pakhat kha ngaihter.
● Biafang kip kha a hmaanmi awchuah in rel. Biafang pakhat awchuah ning kha na hngalh lo ahcun dictionary ah zoh. Awkhumhmi kha ngai. Cun carel a thiammi sinah bawmhnak hal.
● Fiang tein chim. Na lu cawi, na kaa kha kaupi in aang law fiang tein rel. Biafang pakhat cio kha fiang tein awchuah in rel khawh awkah i zuam.
Ca na rel tikah aa tlak lo tiangin hmaan tukin rel hlah.
​​



^ ***th ca. 15 Dawtnak le Zawnruahnak***
CAWN DINGMI 12
Dawtnak le Zawnruahnak
1 Thesalon 2:7, 8
A TAWINAK: Lungtak tein chim. A ngaitu hna na dawt hna kha langhter.
TUAH KHAWH NING:
● A ngaitu hna kong kha ruat. An tonmi buaibainak kha ruat law na lungthin kha i timtuah. An intuarnak kha hngalhthiam awkah i zuam.
● Biafang hna kha ṭha tein thim. A ngaitu hna nih hrimhnak, hnemhnak le thazaang an hmuh khawh nakhnga i zuam. An lung a fahter hngami biafang pawl kha hmang hlah. Jehovah a zum lomi hna kong le an zumhnak kong kha a chiatnaklei in chim hlah.
● Zawnruahnak langhter. Aw nem tein chim. Aa tlakmi umtu hoiher ning kha hmang. A ngaitu pawl na dawt taktak hna kha hngalhter hna. Hmai panh tein um.
Na intuarnak kha i titer in langhter hlah asiloah a hleihluat tuk in langhter hlah. Ca na rel tikah catlangbu ah a ummi intuarnak kha a langh nakhnga rel. Asinain nangmah cungah lungthin an in pek tiangin siter hlah. Dawtnak he chim.
​



^ ***th ca. 19 Thazaang Peknak le A Ṭhatnak In Hmuhnak***
CAWN DINGMI 16
Thazaang Peknak le A Ṭhatnak In Hmuhnak
Job 16:5
A TAWINAK: Buaibainak kha si loin tawnghtham ning le thazaang pek ning tu kha ruat.
TUAH KHAWH NING:
● A ngaitu kha a ṭhatnaklei in hmu hna. Zumtu khat pawl cu Jehovah mithmai ṭha hmuh a duhmi an si ti kha i cinken. Ruahnak na cheuh hna tik hmanhah lungtak tein thangṭhat hmasa hna.
Bia na chim tikah thinhun aw chuah in si loin dawtnak he chim. A ngaitu hna he nan i pehtlaihnak a ṭhat deuh nakhnga panh tein nih hna.
● A chiatnaklei in hmuhnak kong kha tam tuk in chim hlah. A ṭhatnak in hmuhnak kong fianter tik lawngah a chiatnaklei in hmuhnak kong kha chim. Na phungchimnak dihlak cu a ṭhatnak in hmuhnak kong he aa tlaimi a si awk a si.
● Baibal kha ṭha tein hmang. Jehovah nih a kan tuahpiakmi cungah lungthin pekter hna. A ngaitu hna nih ruahchannak le thazaang peknak an hmuh nakhnga bawm hna.
[Cahmai 19nak i Hmanthlak]
PHUNGCHIMNAK RIAN AH
Mi kip kha zumtu a hung si khomi in hmu hna.
​



^ ***sjj hla 35 A Biapi Deuhmi Thil Kha Hngal***
HLA 35
A Biapi Deuhmi Thil Kha Hngal
(Filipi 1:10)
1. Tuchan ah kan tuah dingmi thil hngalh awk,
A hmaanmi thil hna hngalh awk,
A biapi deuhmi thil hna hngalh awkah,
Thleidan thiamnak ngeih a hau!
(CHORUS)
Ṭhatnak kha duh; Ṭhatlonak hua.
Pathian lawmhter;
A biapimi thil kan tuah, kan cawn tik,
Thleidan khawh tik,
Thluachuah tampi in kan hmu hna lai!
2. Pennak kong thawngṭha bia chimnak thawngin
Biatak a ṭamhalmi kawl,
A lam ah kal awk bawmhnak tlukin,
A biapi deuhmi a um maw?
(CHORUS)
Ṭhatnak kha duh; Ṭhatlonak hua.
Pathian lawmhter;
A biapimi thil kan tuah, kan cawn tik,
Thleidan khawh tik,
Thluachuah tampi in kan hmu hna lai!
3. A biapimi thil kha kan tuah ahcun,
Lungsi-hnangamnak hmuh lai.
Mi nih an hmuh khawh lomi daihnak nih
Kan lungthin a kilven lai.
(CHORUS)
Ṭhatnak kha duh; Ṭhatlonak hua.
Pathian lawmhter;
A biapimi thil kan tuah, kan cawn tik,
Thleidan khawh tik,
Thluachuah tampi in kan hmu hna lai!
(Salm 97:10; Johan 21:15-17; Fil. 4:7 zong zoh.)



^ ***lvs cc. 21-26 A Thiangmi Chiaṭha Thleidannak Lungthin***
Midang Chiaṭha Thleidannak Lungthin kha Zeicah Biapi ah Kan Chiah awk a Si?
12 Pakhat le pakhat kan chiaṭha thleidannak lungthin cu aa lo lo. Na chiaṭha thleidannak lungthin nih a awnhmi thil pakhat cu midang chiaṭha thleidannak lungthin nih a awnh men lai lo. Tahchunhnak ah, zu din dingin bia na khiah lioah a dang pakhat nih cun a duh men lai lo. Mah kong he aa tlaiin zeicah nan ruahnak aa khah lo?
13 Thil pakhat he aa tlaiin mi pakhat ruahnak cu a ṭhannak hmun, a chungkhar hmuhning, a hmuhtonnak le a dang a ruang hna cungah aa hngat tawn. Hlanah zu nih a rak lem i ngol awkah aa harhmi pakhat nih zu din ti lo awkah bia a khiah men lai. (1 Siangpahrang 8:38, 39) Asinain zu din na sawm i aan al tikah zeitindah na lehrulh lai? Na thin a hung lai maw? Din awkah na hnek lai maw? Din a duh lonak a ruang kha na hal lai maw? Na hal lai lo, mah cu a chiaṭha thleidannak lungthin na upat caah a si.
14 Lamkaltu Paul chan ah pakhat le pakhat an chiaṭha thleidannak lungthin aa khah lonak a langhtermi thil sining a rak um. Market ah an zuarmi sa cheukhat cu siasal an pekchanh hnuah an zuarmi a si. (1 Korin 10:25) Paul nih mah sa cawk le ei cu a palh tiah a hmu lo. Ei awk vialte cu Jehovah pekmi a si tiah a hmuh. Asinain hlanah siasal a rak biami unau cheukhat caah cun cutin a si lo. Cu bantuk sa ei kha a palh tiah an hmuh. Paul nih ‘ka chiaṭha thleidannak kha a hnorsuang lo, ka duhmi paoh einak nawl ka ngei’ tiah a ruat maw?
15 Paul nih cutin a ruat lo. Unau pawl i an chiaṭha thleidannak lungthin kha biapi ah a chiah caah tuahnak nawl a ngeihmi cheukhat hmanh kha a rak hlawt. Paul nih “kanmah duhnak kha kan kawl awk a si lo” tiah a ti. Cun hitin a ti chap: “Khrih zong nih khan amah zawn lawng a rak i ruat lo.” (Rom 15:1, 3) Jesuh bantukin Paul nih amah duhnak nakin midang duhnak kha biapi deuh ah a chiah.—1 Korin 8:13; 10:23, 24, 31-33 rel.
16 Midang chiaṭha thleidannak lungthin nih a awnhmi thil cheukhat cu kan caah a palhmi a lawh ah tah zeitin? Kan soisel awk a si lo i kan hmuhning in hmuhter awk zongah kan hnek awk a si lo. (Rom 14:10 rel.) Jehovah nih chiaṭha thleidannak lungthin kha midang biaceihnak caah si loin mahle mah biaceihnak caah a kan pekmi a si. (Matthai 7:1) Kan i thimmi ruangah Khrihfabu ah ṭhencheunak chuahter kha kan duh lo. Mah canah dawtnak le lungrualnak karhternak lam tu kha kan kawl.—Rom 14:19.
A Thiangmi Chiaṭha Thleidannak Lungthin in Ṭhatnak Kan Hmu kho
17 Lamkaltu Peter nih “nan chiaṭha thleidannak lungthin kha thiang tein umter u” tiah a ṭial. (1 Peter 3:16) Ngaihchiat awk cu mi nih Jehovah phunglam zei an rel lo tikah an chiaṭha thleidannak lungthin nih ralrin a pe ti hna lo. “Thir lin nih an chiaṭha thleidannak lungthin a thahmi hna” kong kha Paul nih a rak chim. (1 Timote 4:2) Mei nih fakpi in aan kang bal maw? An kangh bal ahcun na hmape nih zeihmanh a thei ti lai lo. Cu bantukin mi pakhat nih thil ṭhalo a tuah peng a si ahcun a chiaṭha thleidannak lungthin cu rian a ṭuan ti lai lo.
18 Ka sual timi ruahnak kan ngeihmi cu thil ṭhalo kan tuah hnuah kan chiaṭha thleidannak lungthin nih a kan hngalhtermi a si kho. Mah nih kan tuahmi kha hngalh awk le tuah ti lo awkah a kan bawmh. Palhnak kan tuah ti nakhnga lo kan palhnak in fimnak i lak kan duh. Tahchunhnak ah, Siangpahrang David cu sualnak a tuah ko nain a chiaṭha thleidannak lungthin nih i ngaihchih awkah a forh. A tuahmi thil kha a huat i hmailei ah Jehovah bia ngaih zungzal awkah bia a khiah. David nih a hmuhtonnak in Jehovah cu ‘a ṭha i ngaihthiamnak in a khat’ tiah a chim khawh.—Salm 51:1-19; 86:5; A Donghnak I Fianternak 7 ah zoh.
19 Mi pakhat cu aa ngaihchih cang hnu hmanhah hlanlio i a tuahmi thil ruangah ka sual timi intuarnak a ngei rih men lai. Cu bantuk intuarnak nih lungretheihnak le man ka ngei lo timi ruahnak a ngeihter khawh. A caan ah cutin na ruah ve ahcun hlanlio thil sining na thlen khawh lo kha i cinken. A hmaan le hmaanlo kha ṭha tein na hngalhthiam ah siseh, na hngalhthiam lo ah siseh Jehovah nih aan ngaihthiam i na sualnak kha aan hnawhpiak. Cucaah Jehovah hmaiah na thiang cang i atu cu a hmaanmi thil kha na tuah cang. Asinain na lung nih sual aan phawt rih ahcun Baibal nih “Pathian cu kan lung nakin a ngan deuh” tiah a ti. (1 Johan 3:19, 20 rel.) Mah cu Jehovah dawtnak le ngaihthiamnak cu kan ngeih khawhmi ka sual timi intuarnak le ningzahnak nakin a ṭhawng deuh tinak a si. Jehovah nih aan ngaihthiam kha na zumh khawh. Jehovah ngaihthiamnak a cohlangmi pakhat cu a chiaṭha thleidannak lungthin nih daihnak a pek lai i nuam tein Pathian a bia kho lai.—1 Korin 6:11; Hebru 10:22.
20 Hi harnak caan chungah na chiaṭha thleidannak lungthin nih ralrin aan pek i aan huhphenh khawh nakhnga mah cauk hi chuah a si. Mah cauk nih thil sining kip ah Baibal phunglam zulh khawh awkah aan bawmh lai. Asinain thil sining kip he aa tlaiin zulh dingmi phunglam hna kha cazin in a langhter lo. Pathian phunglam cungah hram aa bunhmi “Khrih nawlbia” ningin kan nung. (Galati 6:2) Cuset, khaset timi nawlbia a um lomi thil sining kha thil ṭhalo tuahnak caanṭha ah kan hmang lo. (2 Korin 4:1, 2; Hebru 4:13; 1 Peter 2:16) Mah canah kan ngeihmi zalonnak kha Jehovah dawtnak langhternak ah kan hman.
21 Baibal phunglam hna kha ṭha tein kan ruah i kan hman tikah “chiaṭha thleidan khawhnak” hman awk le Jehovah ruah ningin ruah awkah kan cawnmi a si. (Hebru 5:14) A phichuak cu chiaṭha thleidannak lungthin kan cawnpiakmi nih kan nunnak kha lam a hruai lai i Pathian dawtnak chungah hmunh zungzal awkah a kan bawmh lai.



^ ***sjj hla 106 Dawtnak Ngeih Khawhning***
HLA 106
Dawtnak Ngeih Khawhning
(1 Korin 13:1-8)
1. Pathian sining i cawn khawh awkah,
A sinah toidor te’n thla kan cam.
A biapi bikmi a sining cu
Thlarau chuahtermi dawtnak a si.
Hngalhnak, fimnak, ṭhawnnak ngeih hmanhah,
Dawtnak ngeih lo cun san a tlai lo.
A hmunmi dawtnak ngeih awk hal sih;
Tuahsernak in dawtnak langhter sih.
2. Dawtnak cu mah zawn lawng aa ruat lo,
Siannak, zaangfahnak lungput a ngei.
Huatnak lungthin kha a ngei bal lo.
Jesuh cawnpiak bangin mi ngaithiam.
Dawtnak ngan nih palhnak a inkhawh,
Thilrit nganpi zong a phorh khawh dih.
Harnak vialte kha a inkhawh dih,
Dawtnak cu a hmun, dongh a thiam lo.
(Johan 21:17; 1 Kor. 13:13; Gal. 6:2 zong zoh.)















^ ***sjj hla 28 Jehovah Hawi Sinak***
HLA 28
Jehovah Hawi Sinak
(Salm 15)
1. Pathian na hawi ho si?
Biakinn chung um hngami?
Ṭha te’n na hngalhmi, na komhmi le
Na zumhmi hodah si?
Na Bia a duhmi le
 Nangmah aan zummi hna,
Zumhawk a tlakmi le a dingmi,
Biatak zulmi an si.
2. Pathian na hawi ho si?
Aho nih dah aan naih?
Aho nih dah na lung aan lawmhter?
Hodah na hngalhmi si?
Na min a upatmi,
Na nawlbia a ngaimi,
Zumhawktlak, miding, bia hmaan chimmi,
Vialte na hawi an si.
3. Lungretheihnak phuang in,
Lungtak in thla kan cam,
Na dawtnak hri fek in na kan hnuh,
Nitin na kan zohkhenh,
Nangmah he hawikom si,
A zungzal in kan duh.
Nangmah nak ṭha deuh hawi an um lo,
A ṭha bikmi na si.
(Salm 139:1; 1 Pet. 5:6, 7 zong zoh.)



^ ***mwbr20 April ca. 4 Nunning le Rianṭuannak Tuahchunhnak Cauk caah Cherhchanmi***
(Gen. 34:1) Jakob le Leah nih an hrinmi an fanu Dinah kha, cu rammi nu cu a leng hna.



^ ***mwbr20 April ca. 4 Nunning le Rianṭuannak Tuahchunhnak Cauk caah Cherhchanmi***
Tlang Pahnih Karah A Ummi Shekem Khua
Mah khua i pa hna nih an khua ah amah lawng tein a ra lengmangmi ngaknu thiang kha zeitindah an hmuh lai? Ram bawi fapa pakhat nih Dinah kha “a hmuh tikah a tlaih i a ihpi i a min a chiatter.” Dinah nih a ziaza a rawkralmi Kanaan mi hna kha zeicah a komh hna? Amah ṭhirual a simi nu pawl he i komh a hau tiah a ruah caah maw? A ṭale cheukhat bantukin a lung a khong i zalong tein um a duh caah dah? Genesis cauk na rel tikah Shekem khua ah an fanu a kal lengmang caah an tonmi ngaihchiatnak ruangah Jakob le Leah cu zeitluk in dah an lung a rawh lai i an ning a zah lai ti kha ruathmanh.—Genesis 34:1-31; 49:5-7; 1985, June 15, Vennak Innsang, cahmai 31 [E] zongah zoh.



^ ***mwbr20 April ca. 4 Nunning le Rianṭuannak Tuahchunhnak Cauk caah Cherhchanmi***
(Gen. 34:2) Cuka ram bawi Shekem, Hiv mi Hamor fapa nih khan a hmuh tikah a tlaih i a ihpi i a min a chiatter.



^ ***lvs ca. 124 “Nu Le Pa Sualnak Kha Hrial Ko U”***
14 Shekem nih a phung a simi le a caah cohlan khawh a si tiah a ruahmi thil kha a tuah. Dinah kha a duh tuk caah “a tlaih i a ihpi i a min a chiatter.” (Genesis 34:1-4 rel.) Mah nih Dinah le a chungkhar vialte kha thil ṭhalo pakhat hnu pakhat a tonter hna.—Genesis 34:7, 25-31; Galati 6:7, 8.



^ ***mwbr20 April ca. 5 Nunning le Rianṭuannak Tuahchunhnak Cauk caah Cherhchanmi***
(Gen. 34:7) Cu liote ah cun Jakob fapale zong cu ramlak khan an ra tlung. Shekem nih cu bantuk thil ṭhalo a tuah i Jakob fanu a sualnak thawngin Israel mi a serhsat hna kha an theih tikah a lau in an lau i an thin a khenh ngaingai hna.



^ ***mwbr20 April ca. 5 Nunning le Rianṭuannak Tuahchunhnak Cauk caah Cherhchanmi***
(Gen. 34:25) Cu hnu nithum, an zual lingte ah khin, Jakob fapa pahnih Simeon le Levi, Dinah ṭale nih khan, an nam an i lak riangmang i a thli tein khua chungah cun an lut i pa vialte kha an thah dih hna.



^ ***mwbr20 April ca. 5 Nunning le Rianṭuannak Tuahchunhnak Cauk caah Cherhchanmi***
Na Thinhun Tikah
A caan ah mi cheukhat cu thinhunnak ruangah a chuakmi lungfahnak hna damter awkah teirul cham an hmang. Tahchunhnak ah, Hebru mi hna i pupa a simi Jakob fapale cu an farnu Dinah kha Kanaan mi Shekem nih a tlaihhrem ti an theih tikah “a lau in an lau i an thin a khenh ngaingai hna” tiah Baibal nih a ti. (Genesis 34:1-7) Jakob fapa pahnih nih an farnu a tlaihhremtu Shekem le a chungkhar kha teirul cham awkah a thli tein khua an khan. Simeon le Levi cu Kanaan khua chungah an lut i Shekem i telin pa vialte kha an thah dih hna.—Genesis 34:13-27.
Thisen chuahnak in teirul an chammi nih thil sining kha a ṭhatter deuh maw? Jakob nih a fale tuahsernak kha a theih tikah Simeon le Levi kha a mawhchiat hna i hitin a ti hna: “Harnak chungah nan ka paih ai; atu cu hi ram chung mi vialte . . . nih an ka huat cang. . . . Hi hna vialte hi an i fonh dih i an ka tuk ahcun keimah he, ka innchungkhar dihlak he an kan hloh ko lai.” (Genesis 34:30) Thinhunnak he teirul chamnak nih thil sining kha a chiatter chin, a phichuak cu Jakob le a chungkhar nih a thin a hung tukmi an pawngkam mi hna nih doh ṭhan lai kha an ṭih tuk. Cucaah ral pawl kut in an luat khawh nakhnga Jehovah nih Bethel ah i ṭhial dingin Jakob kha a rak fialmi a si.—Genesis 35:1, 5.



^ ***mwbr20 April ca. 5 Nunning le Rianṭuannak Tuahchunhnak Cauk caah Cherhchanmi***
(Gen. 35:8) Rebekah umtu Deborah kha a thi i Bethel khua thlang i kuhthing tangah cun an vui. Cucaah “Ṭahnak kuhthing” tiah min an sak.



^ ***mwbr20 April ca. 5 Nunning le Rianṭuannak Tuahchunhnak Cauk caah Cherhchanmi***
Deborah
1. Rebekah a zohkhenhtu. Rebekah cu Isak he i ṭhitum awkah a pa Bethuel inn in a chuak i Palestine lei a kal tikah Deborah nih a zulh. (Gen. 24:59) Deborah cu Isak chungkhar caah kum tampi rian a ṭuan hnuah Jakob chungkhar ah a hung ṭuan, mah cu Rebekah a thih hnuah a si kho men. Rebekah le Isak an i um hnu, kum 125 hrawngah Deborah cu a thi i Bethel ah a ummi thingkung nganpi tangah an vui. Jakob le a chungkhar nih zeitluk in dah an dawt ti kha mah thingkung min a pekmi (Allon-bacuth, a sullam “Ṭahnak Kuhthing”) nih a langhter.—Gen. 35:8.



^ ***mwbr20 April ca. 5 Nunning le Rianṭuannak Tuahchunhnak Cauk caah Cherhchanmi***
(Gen. 35:22-26) Israel kha cu ram i a um lioah cun Reuben nih khan a pa nupi pakhat Bilhah cu a ihpi. Cu kong cu Israel nih khan a theih i a thin a hung ngaingai. Jakob fapa cu hleihnih an si: 23 Leah fa ah Reuben, Jakob fapa upa bik, Simeon, Levi, Judah, Isakhar le Zebulon an si. 24 Rachel fa ah Josef le Benjamin an si. 25 Rachel salnu Bilhah fa ah, Dan le Naftali an si. 26 Leah salnu Zilpah fa ah, Gad le Asher an si. Hi hna hi Jakob nih Mesopotamia ram ah a hrinmi an si.



^ ***w18 February ca. 31 Careltu Hna Sinin Biahalnak***
Careltu Hna Sinin Biahalnak
Hlanlio Israel ah Messiah hringsortu ding cu fater si a hau maw?
▪ Hebru 12:16 chung i bia ruangah hlanah cun a hau tiah kan rak ruah. Mah Baibal caang nih Esau kha “thlaraulei thil zeihmanh i a rel lomi” le Jakob sinah “rocotu sinak [fater sinak, NW] kha rawl voikhat ei men ah a zuar” tiah a langhter. Cucaah Jakob nih “rocotu sinak” kha a hmuh tikah Messiah hringsortu sinak tinvo sung a hmuh tiah kan ruah.—Matt. 1:2, 16; Luka 3:23, 34.
Asinain a dang Baibal tuanbia hna ṭha tein hlathlai tikah Messiah hringsortu si awkah rocotu a simi fater si a hau lo ti a lang. Mah lakin a kong cheukhat kha i ruah hna u sih:
Jakob nih Leah he a hrinmi a fater cu Reuben a si i Rachel he a hrinmi a fater cu Josef a si. Reuben nih nupa sualnak a tuah caah a fater sinak kha a sung i mah tinvo kha Josef nih a hmuh. (Gen. 29:31-35; 30:22-25; 35:22-26; 49:22-26; 1 Chan. 5:1, 2) Asinain Messiah cu Reuben le Josef hrinsor a si lo. Jakob le Leah an fapa palinak Judah hrinsor a si.—Gen. 49:10.
Luka 3:32 ah Messiah hringsortu a dang panga kan hmuh hna i an dihlak in fater si dawh an si. Tahchunhnak ah, Boaz cu Obad pa a si i Obad cu Jesse pa a si.—Ruth 4:17, 20-22; 1 Chan. 2:10-12.
Asinain David cu Jesse fater a si lo. Anih cu fapa pariat lakah a hniang bik a si. Asinain Messiah cu David hrinsor a si. (1 Sam. 16:10, 11; 17:12; Matt. 1:5, 6) Cu bantukin David fater a si lomi Solomon



^ ***mwbr20 April ca. 6 Nunning le Rianṭuannak Tuahchunhnak Cauk caah Cherhchanmi***
(Gen. 34:​1-​19) Jakob le Leah nih an hrinmi an fanu Dinah kha cu ram mi nu cu a leng hna. 2 Cuka ram bawi Shekem, Hiv mi Hamor fapa nih khan a hmuh tikah a tlaih i a ihpi i a min a chiatter. 3 A lungthin cu Jakob fanu Dinah cung lawngah cun a um i ngaknu cu a dawt i bia thlumthlum in a chawnh. 4 Cun a pa cu, “Ngaknu cu ka ṭhitpiak,” tiah a nawl. 5 Jakob nih a fanu a min a chiatter kha a theih, asinain, a fapale kha ramlak ah caw an khalh i an um lo caah an ra kir hlan cu zeihmanh tuah loin a um. 6 Shekem pa Hamor cu Jakob he bia vaa ruah awkah khan a va kal i 7 cu liote ah cun Jakob fapale zong cu ramlak khan an ra tlung. Shekem nih cu bantuk thil ṭhalo a tuah i Jakob fanu a sualnak thawngin Israel mi a serhsat hna kha an theih tikah a lau in an lau i an thin a khenh ngaingai hna. 8 Hamor nih khan a thawh i, “Ka fapa Shekem nih na fanu cu a duh, cucaah cun a nupi ah kan pe ko. 9 Ṭhitumnak in hmunkhat i a ṭangṭimi ah i cang u si law kannih nih nan fanu kha kan ṭhit hna lai i nannih nih kan fanu kha nan ṭhit ve hna lai. 10 Cun kan sinah kan ram chungah hin khua nan sa ve lai i nan duhnak hmun paohah nan um lai, nan duhduh in chaw nan let lai i nan ngeihmi thil kha nan ta a si lai,” a ti. 11 Cun Shekem nih cun Dinah pa le a ṭale cu a thawh hna i, “Hi te hi cu ka zaangfah ko u law nan duhmi paoh kha kaan pek ko hna lai. 12 Zei laksawng dah nan duh, man zong nan duh zat in hau ko u; amah kha nan ka ṭhitter paoh ahcun nan ka halmi paoh cu kaan pek ko hna lai,” a ti. 13 Jakob fapa pawl nih cun, Shekem nih an farnu Dinah kha a thang a chiat caah bia an leh hna tikah Shekem le a pa cu an hlen hna. 14 An thawh hna i, “Kan farnu cu cuarpar tan lomi pa cu kan vatter kho lo; kan vatter a si ahcun kan caah thangchiatnak a si hnga. 15 Kan hna a tlak khawh nakhnga ding ah thil pakhat lawnglawng a um i cucu pa vialte nan cuarpar nan i tan lawngah a si hnga. 16 Cu tikah cun kan fanu cu nan kan ṭhit hna hnga i kannih zong nih nan fanu cu kan in ṭhit ve hna hnga, Nan sinah khua kan sa hnga i miphun phunkhat ah kan cang hnga. 17 Asinain kan chimmi cu nan duh lo i cuarpar nan i tan lo ahcun, kan farnu cu kan i lak lai i kan kal ko lai,” an ti. 18 An chimmi cu Hamor le a fapa Shekem nih cun a ṭha ko tiah an ruah i 19 Jakob fanu cu a duh ngaingai caah an chimmi cu khulrang in a tuah. A innchungkhar lakah amah cu biapi bik a simi a si.



^ ***th ca. 8 Hmaan Tein Relnak***
CAWN DINGMI 5
Hmaan Tein Relnak
1 Timote 4:13
A TAWINAK: Aa ṭialmi kong kha hmaan tein awchuah in rel.
TUAH KHAWH NING:
● Ṭha tein i tim. Mah catlangbu hi zeicah an ṭial ti kha ruat. Biafang pakhat cio kha si loin biafang rual ningin rel chunh. Biafang bet chap, lanhtak asiloah biafang airawlh in rel ti bantuk a si nakhnga lo i ralring. Comma, full stop ti bantuk hmelchunhnak hna kha ṭha tein zoh.
Ca na rel tikah biafang na palh le palh lo hngalh awkah na hawi pakhat kha ngaihter.
● Biafang kip kha a hmaanmi awchuah in rel. Biafang pakhat awchuah ning kha na hngalh lo ahcun dictionary ah zoh. Awkhumhmi kha ngai. Cun carel a thiammi sinah bawmhnak hal.
● Fiang tein chim. Na lu cawi, na kaa kha kaupi in aang law fiang tein rel. Biafang pakhat cio kha fiang tein awchuah in rel khawh awkah i zuam.
Ca na rel tikah aa tlak lo tiangin hmaan tukin rel hlah.
​​



^ ***th ca. 16 Hman Awk A Tlakmi Kong Fianternak***
CAWN DINGMI 13
Hman Awk A Tlakmi Kong Fianternak
Phungthlukbia 3:21
A TAWINAK: Na chimmi kong cu an nunnak ah zeitindah huham a ngeih ti kha a ngaitu hna nih an hngalhthiam nakhnga bawm hna. An cawnmi kong zeitindah hman khawh a si ti kha chim hna.
TUAH KHAWH NING:
● A ngaitu hna kong kha ruat. Na chim dingmi kong cu zeicah an hngalh a herh ti le zei kong nih dah a hleiin a bawmh hna lai ti kha ruat.
● Phungchimnak ah a ngaitu hna nih an hman khawhmi a kong kha chim. Phungchimnak aa thawk cangka in a ngaitu hna nih ‘Mah kong cu keimah he aa pehtlaimi a si’ tiah an ruah awk a si. A biapimi a kong pakhat na chim dih tik paohah hman khawh ning kha chim hna. Cuset khaset tiin a konglam hna kha langhter.
Baibal phunglam he aa pehtlaih ning kha dawtnak le zawnruahnak he ruah hna. Sualnak ka ngei timi ruahnak ngeihter canah an ngeihmi dawtnak le zumhnak kha fehter. A ngaitu hna nih a hmaanmi thil an tuah lai ti na zumh kha langhter.
[Cahmai 16nak i Hmanthlak]
PHUNGCHIMNAK RIAN AH
Phungchim ding naa timh tikah thawngzamhnak ah zei kong dah an thanh, sang ah a ummi hna nih zei kong dah hngalh an duh ti kha ruat. Atu ah mi nih hngalh an duhmi kong kha chim. A ngaitu nih hngalh a duhmi kong le a lungre a theihmi kong a chim nakhnga fimkhur tein biahalnak tuah. A chimmi na ngaih hnuah aa tlak ningin cawnpiak.
​



^ ***fg cawn awk 4***
Jesuh nih vawleicung a um lioah mizaw a damter hna, mithi a thawhter hna i harnak a tongmi kha a bawmh hna. Cuticun nawlngaimi vialte caah hmailei ah a tuah laimi kha a langhter chung. (Matthai 15:​30, 31; Johan 5:28) Jesuh cu a thih hnuah Pathian nih thlarau pum in a thawhter ṭhan. (1 Piter 3:​18) Mah hnuah Pathian orhlei kam ah a ṭhu i Pathian nih vawlei dihlak uknak nawl a pek lai caan kha a hngak. (Hebru 10:12, 13) Atu ah Jesuh cu van ah Siangpahrang a si cang i mah kong thawngṭha kha a zultu hna nih vawleicung pumpi ah an chim.​—Daniel 7:​13, 14; Matthai 24:14 rel.
A rauhhlan ah Jesuh nih harnak le harnak a chuahtertu vialte hna kha hrawh awkah Siangpahrang pakhat in a nawlngeihnak a hman cang lai. A nawl an ngaihnak in an zumhnak a langhtermi vialte hna cu vawlei paradis ah an um cang lai.​—Salm 37:​9-​11 rel.



^ ***th ca. 17 A Biapimi A Kong Hna Langhternak***
CAWN DINGMI 14
A Biapimi A Kong Hna Langhternak
Hebru 8:1
A TAWINAK: Na phungchimnak kha a ngaitu hna nih ṭha tein an ngaih khawh nakhnga bawm hna. A biapimi a konglam pakhat cio cu naa tinhnak le a biatlangpi he zeitindah aa pehtlaih ti kha hngalhter hna.
TUAH KHAWH NING:
● Tinhnak pakhat ngei. Na phungchimnak cu a konglam pawl hngalhter awkah maw a si asiloah zumhter awkah maw a si asiloah a ngaitu pawl forh awkah maw a si ti kha ṭha tein ruat law mah he aa tlakin chim. A biapimi a konglam dihlak nih naa tinhnak kha a hlawh a tlinter awk a si.
Hitin i hal: ‘Mah kong he aa tlaiin a ngaitu hna nih zei biahalnak dah an tuah khawh? Mah kong he aa tlaiin zeitindah an al khawh? A phi pek dih hnuah zei biahalnak dah an tuah chap khawh rih?’ Mah biahalnak hna ningin a biapimi a konglam hna kha a dotdot in i tim. Mah lawngah a ngaitu hna nih lungthawhnak an ngei lai. Cun an hngalhthiam lai i an cohlan khawh lai.
● Phungchimnak i a biapi bikmi kong kha a hleiin langhter. Phung na chim lioah na chimmi kong he aa pehtlaihmi a biapimi biafang asiloah a sullam aa khatmi a dang biafang hna kha atu le atu chim ṭhan.
● A biapimi a kong hna kha hngalh a fawimi lam in chim. Na chimmi kong he aa pehtlaimi a biapimi a konglam pawl lawng kha thim. Mah lawngah rikhiahmi caan chungah hmualngei tein na chim khawh lai. A biapimi a konglam hna kha rikhiak. A konglam pakhat cio kha fiang tein chim. A dang kong na chim hlanah chikkhat i din. A konglam kha tluang tein thleng.
A ngaitu hna nih hngalh duhnak an ngeih nakhnga biahram thawknak ah a biapimi kong kha na chim khawh. Asiloah bia donghnak ah na chim ṭhannak thawngin an i cinken nakhnga na bawmh khawh hna.
​​



^ ***sjj hla 40 Aho Ta Dah Kan Si?***
HLA 40
Aho Ta Dah Kan Si?
(Rom 14:8)
1. Aho ta dah na si?
Atu, zei Pathian na biak?
A hmaiah na kunpiakmi bawi cu
Na biakmi na Pathian a si.
Pathian pahnih bia in;
An rian na ṭuan kho lai lo.
Na lungthin chungah a ummi ningin
Naa thim lai i na biak lai.
2. Aho ta dah na si?
Atu, zei Pathian na biak?
Pakhat a hmaan i pakhat a deu,
Cuca’h thim tuah, na rian a si.
Hi vawlei Uktu cung
Zumhtlak in na um rih maw?
Pathian biak in amah nawl ngaih awkah
Atu bia naa kam cang maw?
3. Aho ta dah ka si?
Jehovah nawl ka ngaih lai.
Vancung um ka Pa lawng ka biak lai;
Ka biakam ningin ka zulh lai.
Man tam pi’n a ka cawk;
A cung zumhtlak ka um lai.
Ka nun chung Pathian caah kaa pe lai.
Nitin a min ka thangṭhat.
(Josh. 24:15; Salm 116:14, 18; 2 Tim. 2:19 zong zoh.)



^ ***lvs cc. 31-33 Pathian A Dawmi Kha Kom Hna***
NGAKCHIA pakhat nih zeitindah a nu le a pa aa zohchunh hna ti kha na hngal maw? Holh a thiam hlan hmanhin a hmuhmi le a theihmi kha a cawn. A hun ṭhan deuh tikah fawi tein a nu le a pa nawl kha a hun i cawn. Upa pawl zong nih an pawngkam mi hna bantukin khua an ruahmi le an tuah vemi cu khuaruahhar awk a si lo.
2 Phungthlukbia 13:20 nih “mifim mi hna sinah i chawk ve lengmang law na fim lai” tiah a ti. Hika i “i chawk ve lengmang” timi bia nih amah he caan hmanṭi kha a chim duhmi a si. Mah cu mah pa pawng lawngte ah um kha a si lo. Baibal lei mifim pakhat nih mi pakhat he i chawh lengmang timi ah dawtnak le tlaihchannak aa tel tiah a ti. Kan umṭi bikmi hna, a hleiin kan dawtmi hna cu kan cungah huham an ngei.
3 Kan hawile cu a ṭhami lam asiloah a ṭhalomi lam in kan cungah huham an ngei kho. Phungthlukbia 13:20 nih “mihrut hna he i kom law a ping ah an in hruai lai” ti zongin a ti chap. Pathian a dawmi kha hawikom ah kan i thim hna ahcun Pathian cungah zumhfek tein um awkah a kan bawmh lai. Hawikom ṭha tein i thim khawh awkah Jehovah nih zei bantuk minung dah hawikom ah aa thim hna ti kha zohhmanh u sih.
Ahote Dah Pathian Hawikom An Si?
4 Van le vawlei Uktu Jehovah nih amah he hawikom si khawhnak tinvo a kan pek. Mah cu a sunglawi tukmi a si. Jehovah nih ṭha tein hawikom aa thim. Amah a daw i a cungah zumhfek tein a ummi kha hawikom ah aa thim hna. Abraham kong hi ruathmanh. Anih cu Pathian caah zeipaoh tuah dingin timhcia a si. Abraham nih zumhfehnak le nawlngaihnak kha atu le atu a langhter. A fapa Isak hmanh kha raithawinak caah lungtho tein pek a duh. “Pathian nih Isak cu thihnak in a thawhter khawh” tiah Abraham nih a zumh. (Hebru 11:17-19; Genesis 22:1, 2, 9-13) Abraham cu zumhfekmi le nawlngaimi a si caah Jehovah nih “ka hawi” tiah a auh.—Isaiah 41:8; Jeim 2:21-23.
5 Jehovah nih a hawile kha a sunglawi tukmi in a hmuh hna. A hawile nih zeidang vialte nakin a cungah zumhawktlak tein um kha biapi ah an chiah. (2 Samuel 22:26 rel.) Jehovah kha an dawt caah a cungah zumhawktlak tein an um i a nawl an ngaih. Pathian nawl a ngaimi, ‘miding mi cu Pathian nih a komh hna’ tiah Baibal nih a ti. (Phungthlukbia 3:32, NW) Jehovah nih a hawile kha a “biakinn” chungah um dingin a sawm hna. Amah biak awk le zeitik caan paohah a sinah thlacam dingin a sawm hna.—Salm 15:1-5.
6 Jesuh nih hitin a ti: “A ka dawmi paoh nih cun ka bia kha an ngaih lai. Annih cu ka Pa nih a dawt hna lai.” (Johan 14:23) Cucaah Jehovah hawi si khawh awkah Jesuh dawt le a cawnpiaknak zulh zong a hau. Tahchunhnak ah, thawngṭha chim ding le zultu siter ding timi Jesuh lamhruainak kha kan zulh a hau. (Matthai 28:19, 20; Johan 14:15, 21) Jesuh kan dawt caah ‘a keneh kha kan zulh.’ (1 Peter 2:21) Kan biachim le kan tuahsernak ah a si khawh chungin a Fapa kan i zohchunhmi kha Jehovah nih a hmuh tikah aa lawm.
7 Jehovah hawile cu zumhfekmi, zumhawktlakmi, nawlngaimi le a Fapa a dawmi kha an si. Cu bantuk mi hna kha hawikom ah kan i thim hna maw? Kan hawile cu Jesuh aa zohchunh i Pathian Pennak kong midang cawnpiaknak ah a rian a tammi an si ahcun ziaza ṭha ngeih awk le Jehovah cungah zumhawktlak tein um awkah an kan bawmh khawh lai.



^ ***sjj hla 28 Jehovah Hawi Sinak***
HLA 28
Jehovah Hawi Sinak
(Salm 15)
1. Pathian na hawi ho si?
Biakinn chung um hngami?
Ṭha te’n na hngalhmi, na komhmi le
Na zumhmi hodah si?
Na Bia a duhmi le
 Nangmah aan zummi hna,
Zumhawk a tlakmi le a dingmi,
Biatak zulmi an si.
2. Pathian na hawi ho si?
Aho nih dah aan naih?
Aho nih dah na lung aan lawmhter?
Hodah na hngalhmi si?
Na min a upatmi,
Na nawlbia a ngaimi,
Zumhawktlak, miding, bia hmaan chimmi,
Vialte na hawi an si.
3. Lungretheihnak phuang in,
Lungtak in thla kan cam,
Na dawtnak hri fek in na kan hnuh,
Nitin na kan zohkhenh,
Nangmah he hawikom si,
A zungzal in kan duh.
Nangmah nak ṭha deuh hawi an um lo,
A ṭha bikmi na si.
(Salm 139:1; 1 Pet. 5:6, 7 zong zoh.)

